
22:30etan. 

ESKUALDEANZER

Beterri-
-Aiztondo

E G U N E Z  E G U N

Urtarrilak 8, osteguna
Gauean botatako izotzak oso arris-
kutsu bihurtu zituen errepideak eta
kaleak. / BETERRI-AIZTONDO

Urtarrilak 9, ostirala
Benito Lertxundik kontzertua eskai-
ni zuen Basteron. / ANDOAIN

Urtarrilak 10, larunbata
Karlos Almortza preso ohiari ongi-
etorria egin zioten herrikideek. /
ANDOAIN
Inquitexeko langileek manifesta-
zioa egin zuten euren egoera sala-
tzeko. / ANDOAIN

Urtarrilak 12, astelehena
“Kapitalismoa eta globalizazioa”
hitzaldia eskaini zen Mintzolan. /
AMASA-VILLABONA

Urtarrilak 15, osteguna
Aspaldiko urteetako elurterik han-
diena bota zuen. / BETERRI AIZ-
TONDO

Urtarrilak 17, larunbata
Doako eskalada saioa egin zen Zizur-
kilgo rokodromoan. /ZIZURKIL

Urtarrilak 19, astelehena
Sahararako elikagai bilketa mar-
txan jarri zuten Asteasuko udale-
txean. / ASTEASU

Urtarrilak 22, ostirala
“Alpeetako argiekin jolastuz”era-
kusketa zabaldu zen. / AMASA-
VILLABONA

Krisia???

Aitor Usandizaga
Asteasu

Ez da giro azkenaldian.
Diru aparrak harrapatu
du nonbait bere gaina

eta orain hasi da goitik behe-
rakoa. Lantegi asko ateak ix-
teko zorian, langileen erregu-
lazioak, soldaten konjelazioa,
lanik eza… Orokorrean jen-
dea oso kezkatuta ikusten
dut nik eta badagoela uste
dut kezkatzeko arrazoirik.
Baserritarrontzat, ordea, hau
ez da gauza berria. Aspaldi-
danik ari gara esaten nekaza-
ritza krisian dagoela eta le-
hen sektorea etengabe ari de-
la langileak galtzen. Esaten
dugu egunero dagoela bere
jarduera uzten duen baserri-
tarren bat eta ia inor ez dago-
ela sektore honi jarraipena
emateko asmoarekin. Baina
ba al da inor aintzakotzat
hartzen gaituenik? 

Beti esan izan dugu gure
arazo eta kezka horiek ez ote
diren behar den  lekuetara
iristen baina konturatzen ga-
ra gero eta gutxiago izatearen
ondorioetaz. Bada, jakin eza-

zue oraingo krisi orokor ho-
nek beste ipurtzuloko bat
eman digula eta egoera oso
itsusi jartzen ari dela: behi es-
neak 11 zentimo (18 pzta) li-
troko egin du behera urtebe-
tean, arkumea 4 euro kiloko
egin ezinik eta behi haragia
jainkoaren etxetik etorritakoa
hemen kostatzen dena baino
merkeago sartzen bada, nori
saldu? Eta hau gutxi balitz,
azken urteetan guretzat ga-
rrantzia handikoak izan diren
dirulaguntzak  bertan behera
utzi dituzte bai Eusko Jaurla-
ritzak eta baita Diputazioek
ere. Hori bai, lanik ez zaigu
falta eta horixe izango da po-
sitibotzat har dezakeguna.

Oso ondo ulertzen dugu
orain beste sektoretan gerta-
tzen ari dena, baina nahiago
nuke nik ere, lehen sektoree-
ko berri emateko garaian in-
teres gehiago erakutsiko ba-
lute komunikabideek. Eta
krisi honi buelta emateko be-
zala saiatuko balira adminis-
trazioetako arduradunak ne-

kazaritzako gaietan. Zeren,
sistema eratuta dagoen beza-
la, nekez bilatuko  diegu ir-
tenbidea lehen sektoreko ara-
zoei . Merkatuak jan egiten
gaitu eta ez bada politika
egokirik egiten ez daukagu
inongo babesik. Hor dago be-
netako krisia. Bestea, krisi
ekonomikoa alegia, ondorio
bat besterik ez da.

Gaur egun, badakigu he-
men kontsumitzen diren ja-
kietatik ehuneko handi bat
kanpotik datorrela, bidean ez
dakit zenbat gasolio edo bes-
telako energia mota dezente
kontsumituz. Kasu askotan,
gainera, kapaz dira hemengoa
baino merkeago jartzeko. Ba
pentsa ezazue produktu ho-
riek sortzen dituzten baserri-
tarrek ze ordain jasoko du-
ten!!! Eta gero, noski, telebis-
tan egunero entzungo dugu
kontsumo arduratsua egiteko
eta klima aldaketaren aurka-
ko neurri egokiak har ditza-
gula. Nola ez, bada, esaten
dutenek ez badute egiten…

“ Krisi orokor
honek beste
ipurtzuloko bat
eman digu eta
egoera oso itsusi
jartzen ari da”

ILLUMBE, S.L.
Autoelektrizitatea

Lan elektro-mekanikoak

Pablo Gorosabel ,  48 • % 943 655 476 TOLOSA |   Sorabi l la  auzoa,  53 Pol igonoa • % 943 592 411 ANDOAIN

HAMABOSTEANBEHIN
ZORION-AGURRAK OSO ERRAZA DA! IGORRI ARGAZKIA ETA IDATZIA

ANDOAINGO EDOTA ZIZURKILGO EGOITZARA Demografia

JAIOTZAK
Urtzi-Kenso Teixeira Egaña
Urtarrilaren 8an, Asteasun

Unax Mayoz Mugika
Urtarrilaren 9an, Asteasun

Unai Salgado Diaz
Urtarrilaren 10ean, Andoainen

Eñaut Lopez Leunda
Urtarrilaren 12an, Andoainen

Ainhoa Prieto Perez
Urtarrilaren 13an, Andoainen

Naroa Vanesa Escalante
Salgado
Urtarrilaren 2an, Amasa-Villabonan

Manex Gonzalez Urrutia
Urtarrilaren 13an, Amasa-
Villabonan

HERIOTZAK
Salvadora Atxaga Makuso
Urtarrilaren 14an, Zizurkilen

Juan Alcon Fuente
Urtarrilaren 10, Andoainen

Jose Agustin Zubillaga
Agirrezabala
Urtarrilaren 13an, Andoainen

Sixto Gomez Morea
Urtarrilaren 13an, Andoainen

Dely Gomez Garcia
Urtarrilaren 17an, Larraulen

Maria Jauregi
Urtarrilaren 20an, Adunan

Fermina Huizi Gogorza
Urtarrilaren 10ean,
Amasa-Villabonan

ZORIONAK
Alazne
Larrañaga
Letamendiak 11
urte beteko ditu
urtarrilaren
28an. Zorionak
Villabonara
Andoaingo aiton-
amonen partetik.
ANDOAIN

ZORIONAK
Eider Zabala
Bergarak lehen
urtetxoa beteko
du urtarrilaren
23an. A-ta, a-ma
eta gainerakoak
baba dariola
dauzkazu,
sorgintxo.
AMASA-VILLABONA

ZORIONAK 
June eta Beñat Inza Jauregik
8 urte beteko dituzte
urtarrilaren 30ean. Zorionak
bikote, segi beti bezain alai
eta bihurri,
Aloñaren partetik.
AMASA-VILLABONA

ZORIONAK 
Zorionak denon partetik eta
urte berri on! Adunako
eskolakoak.
ADUNA

ZORIONAK 
Urtarrilaren 17an
4 urte goxo bete
zituen Axier,
Urnietako mutiko
bihurriak.
Andoaingo
familia. Iraide.
ANDOAIN

ZORIONAK 
Aimarrek abenduaren 26an 7 urte
bete zituen. Bere arrebatxo Nereak
urtarrilaren 22an 4 urte bete berri
ditu. Zorionak bioi eta muxu handi
bana. Segi horrelaxe, jator-jator.
Etxekoak.
ZIZURKIL

ZORIONAK
Maddik 10 urte
bete zituen
urtarrilaren
13an,
orain 
arte bezala,
jator-jator
jarraitu,
puxka.
AMASA-VILLABONA

ZORIONAK 
Urtarrilaren 18an
Unax Lizarraga
Calvok 5 urte
beteko ditu eta
Luar anaiak 6
hilabete. Muxuak!! 
ANDOAIN

ZORIONAK 
Aupa gure
super kirolaria.
Aurki jubilatuen
marka guztiak
puskatzera, je,
je! Zorionek eta
muxu bat
Marcos-
Izurramendita-
ren partez.
ANDOAIN

ZORIONAK 
Irati Diez
Iturbek 14 urte
beteko ditu
urtarrilaren
29an.
Zorionak gure
marrazkilariari.
Muxuak eta
ondo pasa.
Etxekoak.
ANDOAIN

ZORIONAK 
Aitor Salabe-
rriak 11 urte
bete zituen
urtarrilaren
16an.
Aupa
txapeldun!
Muxu asko
etxekoen
partetik.
ANDOAIN

ZORIONAK 
Xabier Bravo
Artolak 11 urte
beteko ditu
urtarrilaren
29an. Ondo-
ondo pasa zure
urtebetetze
egunean. Muxu
handi bat aita,
ama eta Aitor.
ANDOAIN

ZORIONAK 
Alaitz
Sagarzazuk 4
urte bete zituen
urtarrilaren
13an. Orain
bezala, segi
alai. Muxu
handia
etxekoen
partetik.
ANDOAIN

ZORIONAK 
Aupa pottola.
Bost urte bete
eta beti 
bezain jatorra
jarraitzen 
duzu.
Segi beti
horrela eta
Gora 
katxondeoa.
ANDOAIN

HITZAK HOTS

Gurpil zoroan

Bakartxo Iguaran
Andoain

Krisiak jota, barka, gripe-
ak jota gaude etxean;
indarrak ahul, mukiak

ugari, sukarra…, eta denboraz
larri atal honetarako bi hitz
idazteko. Baina euskaldunok
hitza ematen dugunean…, (eta
ni horretarako oso euskaldu-
na naiz). 

Kontua da, krisia dabilkida-
la buruan bueltaka, gauza nor-
mala bestalde, besterik ez bai-
ta entzuten inguruetan. Krisiak
kezkatzen nau bai, baina are
gehiago, honen irtenbideek.
Izan ere, krisi hau estruktura-
la ote denaren susmoa dut, hau
da, sistema kapitalistaren oina-
rrietan errotuta dagoen krisia
dela, eta sistema hau hala nola

aldatuko den esperantzarik ez
dudanez, ezkor samarra naiz
etorkizunari buruz.

Izan ere, kapitalismoa kon-
tsumoan oinarritzen da, geroz
eta behar handiagoak sortzen
dizkigu, eta honek bat egiten
du gizakion izakera berekoia-
rekin, asegaitzarekin. Gure
inguruko lehengaiekin nahi-
koa izan ez genuenean, kan-
pora, beste herrialdeetara, jo
genuen horiek asetzeko (inpe-
rialismoa); ondoren globaliza-
zioa etorri da, multinaziona-
lak dira nagusi, eta honekin
batera ezberdintasunak eta
injustizia areagotu dira (giza-
taldeen artean eta herrialdeen
artean). Baina neoliberalismo

basati honek goia, edo behea,
jo du. Krisian sartuta gaude
burubelarri, beldurra gorputze-
an, EREak nonhai (denak nahi-
taezkoak?)… Eta Gabonetan,
kontsumitzeko deia eginez.
Nola irten gurpil zoro honeta-
tik?

Demetrio Loperenari ira-
kurri nion azkeneko Argian
(2168. zkia.): “Krisia pare bat
urtetan konpontzen bada eko-
nomiak oinarri faltsuak izanen
ditu…, luzaz irautea nahiko
nuke”. Begietara jo zidan titu-
lar horrek, baina bat nator dio-
enarekin. Oraingoz gobernue-
tatik eskaini diren konponbi-
deak, enpresa pribatuentzat
(banku handiak barne) erres-

Etxeko zerbitzuak [Gida]

AMIJOY TALDEA “mayorista”

O r d u k a r i  B i t x i t e g i a SEIKO

T +

TISSOT

LOTUS 
ORO

Kale Nagusia,  14 
% 943 593 745

ANDOAIN

Gudari  
enparantza,  5
% 943 332 341

HERNANI

Zabala

“
Zergatik ez
baliatu, beldurrak
beldur, krisi
ekonomiko hau
sistema bera
birplanteatzeko?”

kate planak eskaintzea, pre-
sio fiskala apaltzea eta gastu
soziala (obra publikoa…)
biderkatzea izan dira. Eta
horiek, sistema ekonomiko
bera mantentzeko partxeak
besterik ez direla iruditzen zait.
Egia aitortzeko, beldur pixka
bat ematen du sistema bera
kolokan jartzeak, baina bes-
talde, norbanakook krisi bate-
an sartzen garenean, krisia
aldaketak egiteko eta indar-
tzeko baliatu behar dugula
aholkatzen digute psikologo-
ek. Zergatik ez baliatu, bel-
durrak beldur, krisi ekonomi-
ko hau sistema bera birplan-
teatzeko?

Aldizkari berean Mikel Zur-
banori ondorengoa irakurri
nion: “Gizartea eta ingurugi-
roa politika ekonomikoen erdi-
gunean ezartzea da krisiaren
irtenbidearen gakoa. Historiak
dio kapitalismoak nekez har-
tuko duela bide hau”. Gizakiok
orain artean ez dugu gure adi-
mena erabili garapen solidarioa
(pertsonekikoa eta ingurugiro-
arekikoa) gauzatzeko, oraingo-
an izango ote da? 

Etxeko Barazki 
eta Fruituak

Janari Denda

Berria, 56, 21 - Billabona  % 943 691 638 

HARATEGIA-URDAITEGIA
Arroa Kalea, 4 % 943 691 350

VILLABONA

BENITO

Etxeko zerbitzuak [Gida]
Zure negozioa Gida
honetan ikusi nahi

al duzu? 
605 718 041 

•Dekorazio pinturak
•Lakatuak 
•Papereztatuak
•Birgaitze lanak 
•Fatxadak

943 690 568
Larrea 17, behea 
Amasa-Villabona

Zubitxiki industrialdea, 4 
Aduna

Pintura industrialen erabilera

Errota 6, 2.ezk. Amasa-Villabona
943 693 101 - 609 143 713

Goiatz
•Burnia •Hondar zorrotzadaz harri

garbiketa •Birgaitze lanak •Fatxadak

Itugintza, S.L.
Iturgintza, gasa, berogailuak,

petroleogaien hornidura
Ugalde etxea, 6. Eskuina 

943 693 963  • 607 186 877
Larraul

Amonarriz

J.J. CENCILLO
M O T A  G U Z T I E T A K O  M A R G O G I N T Z A

FATXADAK BERRITZEKO LANAK
PINTURAK OROHAR

KONPROMEZURIK GABEKO 
AURREKONTUAK

AITZBELTZ
Elektratresnak [ANDOAIN]
> Arteta, 1 eta 3. 943 59 12 26

HOL-ATZ
Altzarien tratamendua [ADUNA]
> Elbarrena, z/g. 943 69 07 34

Extremadura, 14 • 20140 ANDOAIN
943 590 689 

Mugik.: 699 386 976

JOSEBA ALTZARIAK
Somierrak, koltxoiak [ANDOAIN]
> Kaletxiki, 6. 943 59 07 61 

“
Lur-azpia arakatu
ondorenean
hantxe azaldu
ziren eskailerak
eta ostera, lur
azpitik gora atera
zituzten”

Koldo Jauregi
Larraul

Larraulgo elizan margotu-
tako horma azaldu zene-
an, aldarea aurreratzea

egokitu zen eta lan haietan ari
zen eraikitzaileak hura guztia
polit jartzeko eskailerak falta
zirela esan zidan. 

-Eskailerak? Hementxe
azpian dauzkazu, esan nion
nik.

-Baina nola? Inork ez du
horrelakorik ezagutzen hemen,
erantzun zidan.

-Bada, nik badakit eta adine-
koek ere badakite harri beltze-
ko hiru eskailera maila daude-
la hemen, lur-azpian gordeta.

-Ez da posible.
-Ea, arakatu eta esango dida-

zu gero…
Lur-azpia arakatu ondore-

nean hantxe azaldu ziren eskai-
lerak eta ostera, lur azpitik
gora atera zituzten. Eskailerak
aldarearen alde batetik beste-
raino luzatzen dira eta orain,
denak ez badira ere, agerian
daude gehienak.

Eskailera horiek Jose Pablo

Jauregi Apaolaza gure birraito-
narekin lotura zuzena izan
dezaketela iruditzen zait, berak
egin baitzuen sakristia, eliza-
ko iturria eta baita kanpoan
ur bedeinkatuarentzat dagoen
ontzia ere. Azken biak, eskai-
lerak bezala, harri beltzarekin
eginda daude, eta nire ustez,
seguruenik, pertsona berak
egingo zituen lan horiek guz-
tiak. Gainera, hemen ingu-
ruan harri beltza baldin bada;
Amasan aurki daiteke, gertu-
tik gertura. Birraitona hargi-
na zen, koruaren arkua ere
berak egin zuen eta eskailerak
ere bere lana izango zirela
esango nuke.

Elizatik kanpoko Larraulgo
lehen hilerria ere birraitonak
egin zuen eta bertan beraren-
tzat nahiz familiarentzat pan-
teoia eraiki zuen. Kasu horre-

tan ez zuen harri beltza erabi-
li. Hasieran elizaren barruan
egiten zituzten hilerriak, gero
eliz atarira atera zituzten eta
geroago, eliz ataritik herrira
aldatu zituzten.

Iraganean, egunero izaten
zen meza Larraulgo elizan,
egunero. Monagillo nintzene-
an egunero joaten nintzen eli-
zara goizeko 06:00etan edo
07:00etan, uda edo negua izan.
Baziren egunak elizan inor iza-
ten ez zena baina, inor joaten
ez zenean, ez zen mezarik iza-
ten. Apaizak errezo labur bat
egin eta joan egiten ginen.
Apaizak arreba etxean izaten
zuen eta halakoetan txokola-
tea prestatzen zigun. Gaileta
batzuekin txokolatea hartuz
pasatzen genuen mezetan egon
behar genuen denbora. Han-
dik etxera.

Elizako harri beltzeko eskailerak

Andoain irudietan argazki liburua
Ba al duzu etxean argazki zaharren bat argitaratzeko?

Jarri gurekin harremanetan: 943 300 733

E R R E P O R T A J E A ELURTE HANDIAK IZAN ZIREN AURREKO URTEETAN BETERRI-AIZTONDO ESKUALDEAN

Urtarrilaren 8 eta 9an,

zalantzarik gabe,

elurra izan zen

protagonista nagusia.

B
eterri-Aiztondo bai-
laran ere gogotik
zuritu zuen, paisaia
zoragarriak utziz.
Erreportaje honek

elurteekin lotutako pasarte
ezberdinak biltzen ditu; batetik,
elurra egiten duen kasuetarako
hainbat gomendio emanaz eta
bestetik, aurreko elurteetan bizi-
tutako hainbat gertaera eta pasa-
dizo azalduz. Azken boladan,
ingurua pixka bat zuritzearekin
batera egonezina sortzen den
arren, elurte handiagoak ezagu-
tu zituzten orain ez hainbeste
denbora, Beterri-Aiztondo
eskualdean bertan…

Iñaki Martixa, 
Villabonako udaltzainburua
Inguru hauetan elurra oso noizean
behin egiten duenez, egun horieta-
rako protokolo berezirik ez dutela
adierazi du Iñaki Martixa, Villabona-
ko udaltzainburuak.

“Badaezpada Udalak gatza
izaten du gordeta Amasan eta

4X4 ibilgailuari bideak garbi-
tzeko pala eransten zaio kasu
horietan”. Elurra egiten due-
nean, goizeko 06:00etan, gatza
botatzen hasten dira Udal lan-
gileak. “Lehentasuna jende
gehien ibiltzen den lekuei ema-
ten zaie: zubiak, zebra-bideak,
aldapak, ikastetxe nahiz anbu-
latorio atariak, espaloiak…”.
Elurra kentzeko pala Amasa-
rako eta Legarreta nahiz Aga-
raitz auzo-inguruetaran era-
biltzen dute gehienbat. “Uda-
lak palak ditu bai makinare-
kin eta baita eskuz bideak gar-
bitzeko. Gatza botatzeko bi tra-
mankulu ere baditu”.

Goialdean gehiago zuritzen
duenez,  beti ere, baserri ingu-
ruetan elurrak eragin handia-
goak sortzen ditu. “Udalak
Amasako errepidea garbitzen
du eta baserri ataria, bakoitzak
berea egin behar du. Berez,
Udalari bide publikoak garbi-
tzea egokitzen zaio. Hori bai,
eskatzen duen baserritarrari
gatza ematen zaio”. Elurra egi-
ten duenean, baserrietatik dei-
tzen du jende gehienak; turis-
mo arruntarekin gaizki ibiltzen
baitira etxetik atertzeko. “Herri
barruan garajeko aldapengatik
kezkatuta deitzen dute gehien”.

Martixaren ustez, ez gaude
elurrarekin bizitzera ohituta eta
elur pixka bat egiten duenean
zeharo aztoratu egiten gara. “Ez
dakigu elurretan ez oinez ez
autoarekin ibiltzen. Elurra ego-
nagatik, edozein lekutara joa-
ten ahalegintzen gara eta hori
saihestu egin daiteke, eroriko

txarrik ez izateko, besteak bes-
te”. Elurra egiten duenean bere
prozedura eta denbora behar
da kaleak ahalbidetzeko. “Ego-
era horietan pazientzia beste
erremediorik ez dago; bero
asko egiten duenean izerditu
egiten garen bezala, elurra egi-
ten duenean kalera atereaz
gero, kontuz ibili behar da, adi-
neko pertsonen kasuan batez
ere. Egun batean ogirik gabe
geratzen bagara, ez da ezer ger-
tatzen”.

“
Herri barruan
nahiz bideetan
izotza da
arriskutsua, bai
oinezkoentzat eta
baita autoz
ibiltzeko ere”

Negu gorri, elur zuri

Izotza okerrago
Udaltzainburuaren esanetan, txa-
rrena ez da elurra egitea; gerora
izoztea baizik.“1985ean elurra egin
eta hogei egunetik gorako hotzal-
dia etorri zen, izoztu egin zen dena
eta esaterako, Tolosako Euskalerri
plazan eski probak egin zirela gogo-
an dut. 1995ean ere nahiko behe-
ran egin zuen elurra baina izoztu
ez zuenez,ez zen horrenbeste egu-
netan luzatu”.Elurrarekin ez da irris-
tatzeko arriskurik izaten, bai ordea
izotzarekin.“Hozberoa ez bada gra-
du batetik behera jaisten, elurra ez
da izozten. Herri barruan nahiz
bideetan izotza da arriskutsua, bai
oinezkoentzat eta baita autoz ibil-
tzeko ere. Arrisku horri aurre egi-
teko, gatza bota beharra dago”.

Elurra egiten duen egunetan tra-
fikoa nabarmen jaisten da,“ez dakit

egun horietan jendeak ez ote duen
autorik behar izaten edo gehiegi era-
biltzen ez ote dugun benetako beha-
rrik gabe”. Elurretan autoa erabili
behar bada, lehen eta bigarren
martxan ibili beharrean, hirugarre-
nean ibiltzea aholkatu du, “frenoa
ahalik eta gutxien erabiliz. Gaine-
ra, kontu handiarekin ibili behar da
beti eta,elurra egiten duenean,han-
diagoarekin”.

Benjaminek 1956 urtean eza-
gutu zuen elurterik handiena,
“elurra 1956ko otsailaren 1ean
hasi zuela gogoan dut eta hila-
bete osoan egin zuela. Gauez
izotza egiten zuen eta goize-
an elurra. Pinu sailak eta guz-
ti erre ziren urte hartan, denak
ihartuta. Izugarrizko hotza
egin zuen, zero azpitik 16 gra-
dura iritsi zen eta ezin zen ape-
nas etxetik kalera atera ere
egin”. Leizotz auzotik paper-
tegira kamiorik ez zegoen
garaian, menditik behera ura
etortzen zela adierazi du,
“mendiaren goitik hasi eta
beherainoko burruntziak sor-
tu ziren, izugarriak. Martxo-
aren aurrenean, eguraldi poli-
ta hasi zuenean joan zen elu-
rra”. Handik hamar urtera,
1966 urtean ere elurte handia
egin zuela aipatu du Benjami-
nek baina 1985 urteko elur-
tea du gogoan, “duela 24 urte
ere izugarrizko elurtea egin
zuen geroztik, ez da elurte han-
dirik izan”. Elurra egitea ona
dela uste du, “jendea azkar
urduritzen da elurraren aurre-
an baina, ez dauka zertan
urduritu beharrik; elurra egi-
tea beharrezkoa baita. Egin
dezala!, eta ez eskiatzaileen-
tzat bakarrik. Besteak beste,
zomorroak hiltzeko primera-
koa da eta zuhaitzei ere ez dio
gaitzik egiten. Ingurua garbi-
tzeko ondo etortzen da”. 

“
Burruntziak goitik
etorri, behea jo
eta denak bat
eginda blokea
osatu zuten, lodi-
lodi”

ri

1985eko elurte gogorra
1985 urteko elurtea ere luzea izan
zela adierazi du Aburuzak,“15 egun
iraun zuen eta izugarrizko jelatea egin
zuen.Zortzi bat egunez jela egin eta
gero, Errege bigarrenean, goizean
hasi zuen elurra.Garai batean txan-
pain botiletan botilatzen genuen
sagardoa eta bainera urez beteta edu-
kitzen genuen, jendeak ekartzen
zituen txanpain botilei etiketak erraz
kendu ahal izateko. Bada, kantoi-
kantoian geneukan bainera hari ezin
izan nion sortu zitzaion izotza hau-
tsi.Aita zenak eta biok irauli genuen
bainera eta haren moldera eginiko
izugarrizko jela puska atera zen gar-
bi-garbi.Pentsa ze hotza izango zen,
egunetan egon zen jelatuta”.
1985eko urtarrilaren 7an,txerria hil-
tzekoa zutela eta espezieak kaletik

ekarri behar zirela ere gogoratu du.
“Zakua bizkarrean, guardasola eta
bastoia hartuta Villabonara joan nin-
tzen oinez,danba-danba.Villabonan
elur handia zen eta ez zegoen inor.
Harategian hartu beharrekoak har-
tu eta etxera itzuli nintzen eguerdian”.
Udazkenean ere, San Martin egu-
nez behin baino gehiagotan ezagu-
tu zuen elurra. “Esaterako, 1984ko
San Martin egunean, goizean jaiki
eta elurra egin zuen.Aurreneko euri
tantoa baino lehenago egin zuen elu-
rra”. Naturaltasunez hartzen zituz-
ten elurteak.“Orain halako elurterik
etorriko balitz eta Gipuzkoa guztian
horrenbesteko elurra batera egingo
balu,izugarrizko arazoak sortuko lira-
teke. Ez gaude orduan bezala ohi-
tuta”.

Elurra neguan
Elurra orain egin behar duela uste
dute,“ez gero,apirilean,lorea has-
ten denean. Orain, neguan egin
behar ditu elurra eta izotza.Lorea
etortzen denean eguraldi ederra
egin beharko luke”. Eguraldi ona
bere garaian etorriko dela diote,
txarrak egiten ari dela eta egin-
go dituela oraindik ere.“Ilbentze-
an gaude eta, izena bezala, bel-
tza izango da oraindik hilabetea”.
Izotza elurra baino txarragoa dela
uste du senar-emazteak, “elurra
ez da txarra, segituan joaten da:
eguzkia atera orduko desagertu
egiten da. Ernion oraindik ere
badago eta kendu aurretik berriz
egingo du. Ernioko elurra beste-
aren zain egongo da”.Urrian,ingu-
ruko mendiak goiz zuritu zitue-
nez,aurten elur urtea izango dela
iruditzen zaio Benjamini, “nire
ustez, hilabete honetan oraindik
egingo du elurra eta hurrengo-
an ere bai”. Lehen baino elur
gutxiago egiten duela uste dute,
“lehengo urtean ez zuen elurrik
bota.Klima aldatu egin dela esa-
ten dute eta egia izango da, inon-
dik ere.Lehen elurte handiak egi-
ten zituenean ezin izaten zen
etxetik atera. Orduan ez zen
arkoirik izaten, baina egun, etxe
gehienetan janariz beteta egoten
dira. Orain, ordea, ez dago ezer-
tarako pazientziarik, ezta elurra
urtu zain egoteko ere”.

Benjamin Soto eta Puri Cazón
Borda txiki baserria. Andoain
Andoaingo Leizaur auzoko Borda txiki baserrian bizi dira Benjamin eta Puri
senar-emaztea. Elurraren aurrean jendea azkar urduritzen dela uste dute.

Juan Joxe Aburuza
Aburuza sagardotegia. Aduna
Elurte eta izozte handiak ditu gogo-
an Juan Joxek. Besteak beste, 1966
urtean egin zuen izoztea izugarria izan
zela adierazi du.

“Ezagutu dudan negurik gogo-
rrena izan zen hura. Kandela-
rio eguna zela gogoan dut,
hamar urteko mutil kozkorra
nintzen eta amarekin kandelak
bedeinkatzera joan nintzen eli-
zara. Aitak, bueltan etortzera-
ko elurra egingo zuela esan
zigun, eta bai, elurra egin zuen.
Hilabete osoa iraun zuen, azken
egunera arte. Eguzkia atera
arren, lainotu eta izotza edo elu-
rra egin zuen egunero”. Teila-

tuetatik behera izugarrizko
burruntziak sortzen zirela azal-
du du eta, orain, telebistan
bakarrik ikusten direla horre-
lakoak. “Gure baserrian,
1966ko elurte hartan, izuga-
rrizko burruntziak sortu ziren.
Burruntziak goitik etorri, behea
jo eta denak bat eginda blo-
kea osatu zuten, lodi-lodi”.
Inauterietan ere elur handia
behin baino gehiagotan gogo-
ratzen du. “Gu mutil kozko-
rrak ginela, 6-8 urte izango
nituen, izugarrizko elurtea
bota zuen; ez zegoen Tolosa-
ra joaterik. Elur harroa, bigun-
biguna egin zuen eta oroitzen
naiz nola osaba elurretan etzan
eta gizonaren forma berdin-
berdina hartzen zuen elurrak,
begi-zuloak nahiz sudurra,
dena markatzen zela”.

Joxe Beobidek 60 urtetik gora
atzera egin du: “1946an, hama-
bi urteko mutil kozkorra nin-
tzenean elurte latza bota zuen,
uda aurretik gainera. Maiatza
zen eta hilabete osoa pasa zuen
elurretan estalita. Hemengo
baserri gehienetan garia erei-
ten zen orduan, eta elurrak txi-
kituta utzi zuen, guztiz zapal-
duta. Elurrak zapaldutako gari
hura ebaki eta ganaduari bota
zioten. Elur asko bota zuen, bai-
na izotza eta hotza izan ziren
larrienak”.  

Mugikortasun arazo berezi-
rik ez zuen sortzen elurrak
garai batean: “Orduan ez zego-
en ia kotxerik eta oinez edo abe-
reekin moldatzen ginen bate-
ra eta bestera ibiltzeko. Base-
rri gehienetan hiltzen ziren txe-
rriak eta ardiren bat edo beste
ere bai, horrekin pasatzen zen
negua eta udan ere ez ziren gaiz-
ki etortzen. Hozkailurik ez
zegoen eta gazituta mantentzen
ziren txerriki eta ardiak”, dio-

“Gu donostiarrak gara eta
1977an erosi zuten guraso-
ek Gurutzia baserria. Hasie-
ran asteburuetan bakarrik
etortzen ginen, baina urte
batzuk igaro ondoren, hona
etorr i  g inen b iz i tzera .
1985ean bizitu genuen hemen
lehen elurte handia. Hama-
bost bat egun egon ginen
etxetik mugitu gabe. Egia
esan, oroitzapen ona daukat
egun haietaz. Gu ez ginen
baserriko gaietatik bizi, beraz,
ez zigun traba handirik sor-
tu eta oroitzapen politak dauz-
kat egun haietaz. Etxe barruan
lasai egon, sua piztu eta kar-
tetan aritzen ginen denbora
pasatzeko”. 

Egunerokotasuna pixka bat
aldatu zuen elurte handi hark:
“Nire ahizpa ere bertan bizi
zen bere familarekin eta ume-
ek ez zuten eskolara joaterik

izan egun askotan. Elur pix-
ka bat botatzen duenean
zalantza egiten duzu, etxetik
atera edo ez, baina 1985eko
elurte hartan ez zegoen ate-
ratzerik. Nire koinata gure-
kin bizi zen garai hartan eta
behor bat zuen. Harekin jais-
ten ginen baserritik behera,
nire anaiak Donostiatik ekar-
tzen zituen janariak eta beha-
rrezko beste gauzak, behorra-
ren gainean jarri, eta baserri-
ra itzultzen ginen”, azaldu du
Adelak. Bi kilometroko tar-
tea dago Larraulgo plazatik
Gurutzia baserrira: “Elurte
garaian behorraren laguntza
ezinbestekoa izan zen gure
etxean. Ordurako errepidea
egina zegoen, baina aurrez,
pistaz joaten ginen herritik
etxera. 1980an hasi ziren erre-
pidea egiten”, dio Adelaren
aita Iñakik. 

Joxe Beobide, Eusebio Otegi eta 
Biktoriano Zubiondo
Asteasu
Asteasun ere ondo gogoan dituzte garai bateko elurte eta izozteak.

Adela eta Iñaki Mendiola
Larraul
Larraulgo Gurutzia baserrian bizi dira Adela Mendiola eta bere familia.

Ura kristal bihurtuta
1956ko elurtea ere gogoan dute asteasuarrek:“1955
urte amaieran hasitako negu hura latza izan zen.
1956ko udaberri bitartean elur eta izotz galantak
egin zituen. Gauean izotza egiten zuen eta egunez
elurra. Gauez, askotan haizea harrotzen zen eta
elurra mugitu egiten zuen elurtokiak sortuz. Lur-
sailak berdinduta geratu ziren, ez zen antzematen

sailak banatzen zituzten muntoak non zeuden ere.
Elurrez estalita geratu ziren zulo guztiak.Gure base-
rriko astoa makina bat bider geratu zen zenbait
tokitatik pasa nahi ezik, zuloak non zeuden ez zela-
ko antzematen. Arbola ugari ilartu zituen hotzak”,
azaldu du Biktorianok. Izozte galantak egin zituen
1956ko negu bizian:“Ibarrazpiko Joxe etortzen zen

gure etxera esne bila.Kotxearen motorrari ur beroa
bota beharra izaten zion ondo ibil zedin. Sobratu-
tako ura gure etxe atarian bota eta kotxea berriro
arrankatu eta abitzerako, kristalaren modura ego-
ten zen lurrera botatako ur hura”, azaldu du Joxek.
“Etxe askotan egindako sagardoa ere izoztu omen
zen 1956ko negu hartan”, gehitu du Biktorianok.

te Eusebiok eta Biktorianok.
Txerria hiltzearen ohiturak,
ordea, bolada latzak ere izan
zituen: “Francoren garaian,
etxe bakoitzean txerri bakarra
hiltzeko agindua iritsi zen. Jen-
dea, goseak bultzata, ezkutu-
ka ibiltzen zen etxerako txerria
hiltzen. Mailuarekin jota hilez
gero ez zuela garrasirik egiten
esaten zuten, eta horrela hil-
tzen ziren baserri askotan, ezku-
tuan. Ni mutikoa nintzela, etxe-
ko ume guztiak balde bati kol-
peak jotzen aritu ginen, ahalik
eta soinurik gehien atereaz,
txerria hiltzen zuten bitartean
inor kontura ez zedin”, gogo-
ratu du umoretsu Eusebiok.
“1946rako, gerran sortutako
gosete handiena pasea zegoen.
Baserrietan garia, patata eta bes-
telakoak ereiten ziren eta pix-
kanaka, geroz eta jaki gehiago
zegoen. Elurtea etorri zenean
ere jendea nahiko ondo mol-
datu zela esango nuke”, esan
du Joxek. 

Kultura Sailak diruz 
lagundutako hedabidea

Izotza arazo
Geroztik, urtean behin edo bi
aldiz egin izan du elurra Gurutzia
baserriaren inguruan:“Aurtengo
elurtea ostegun goizarekin hasi
zen,bederatziak aldera,eta eguer-
dira arte errepidea itxita egon zen.
Arratsaldean errepidea garbitze-
ko makina bat pasa zen, gatza
bota zuten eta ez zen arazo bere-
zirik egon autoarekin Larraulgo
plazara iristeko. Elurrak baino
arazo handiagoak ematen ditu izo-
tzak errepidean eta aurten,hemen
ez da arazorik izan izotzari dago-
kionez.Toki eguteran dago base-
rria eta gauean izotza eginda ere,
goizean lehen orduan eguzkiak
jotzen duenez, berehala urtzen
da.Gainerakoan,etxeko berogai-
luak kale egin zigun elurte egu-
nean bertan eta nola edo hala
moldatu behar izan genuen”.
“Oso ikuspegi ederra utzi du aur-
tengo elurrak.Lasaitasun eta isil-
tasun berezia sortzen da elurra
ari duenean.Gainera, ilargi bete-
arekin egokitu da elurtea eta
gaueko ikuspegia izugarria izan
zen ilargi betearen argipean”,
Adelaren iritziz.

Iñaki Zaldua
Zizurkil
Duela berrogeita hamar urte inguru
zabaldu zuten Zizurkilgo Elbarrena
auzoan Zaldua janari denda.

Iñaki Zalduaren gurasoek,
Luisak eta Joxe Marik ireki
zuten denda eta Iñakik berak,
hogeita hamabi urte inguru
daramatza bertan. Elurte bat

baino gehiago ezagutu du Iña-
kik geroztik: “Orain baino mai-
zago botatzen zuen elurra garai
batean. Duela hogeita lau urte
egin zuen azken elurte handia.
Pasus-enean, trenbideko zubian
goitik beheraino izotz burrun-
tzi galantak egon ziren zintzi-
lik eta oinez bakarrik ibili ahal
izaten zen inguru honetan.
Gauez izotz galanta egiten zuen
eta egunez elurra, horregatik
mantendu zen elurra horren-
beste denboran. Hogei bat zen-
timetroko elurra egongo zen
gure etxe aurrean eta zero azpi-
tik 6 edo 8 gradu izatera iritsi
zela esango nuke. Haurrak ere
eskolara joan ezinik egon ziren
hamabostaldi batean gutxie-
nez”. 

Zalduanean ez zuten gene-
ro faltarekin arazo berezirik iza-
ten elurte handienetan ere:
“Garai batean orain baino gene-
ro gehiago izaten zen denda-
ko biltegian gordeta. Kanpai-
na bidez egiten zen dendara-
ko genero erosketa, urtean bi
edo hiru aldiz. Gainera ez zego-
en epeen muga zehatzik. Gaur
egun, produktua epez kanpo
geratzen bazaizu diru asko gal
dezakezu, horregatik ekartzen
dugu gutxiago eta maizago.
Garai batean ez zuten arazo
hori eta kantitate handiagoak
ekartzen zituzten. Ogia ekar-
tzeko arazo handirik ere ez
genuen izatean. Asteasuko
okindegitik ekartzen ziguten,
traktorez”, azaldu du. 

Traktorez eta oinez
Herritarrek, nola edo hala saihesten
zituzten dendaraino iristeko elurrak
sortzen zituen arazoak: “Baserrita-
rrak traktorean edo abereekin etor-
tzen ziren eta oinez ere jende asko
etortzen zen, ibiltzeko ohitura han-
diagoa zegoen garai hartan. Hemen
oso zirkulazio gutxi zegoen urte haie-
tan eta autobusak ere oso gutxi ibil-
tzen ziren. Jendeak trena hartzeko
ohitura handiagoa zuen hemen eta
gogoan dut nola ibiltzen ziren, gaur

egun errepideak gabitzeko erabiltzen
diren elurra kentzeko makinak beza-
la, aurrealdean txapa handi batzuk
jarrita”.

Aurtengo elurtea aspaldiko han-
diena izan da:“Eskerrak motza izan
den. Izotza bota zuen elurraren gai-
nean eta espaloiak oso arriskutsu
jarri ziren. Kale honetan, bakoitzak
bere dendaren aurrean garbitu zuen
baina gainerakoan, oso irristakorra
zegoen.Elurra oso polita da eta beha-
rrezkoa ere ba omen da, baina ate-
ak ixten ditu eta komeria handiak
sortzen dira eguneroko bizimodua
egin ahal izateko”.

• Batxilergoak: euskara eta gaztelera 
(A - D ereduak)

• Unibertsitatean sartzeko biderik zuzenena

Plazaola kalea, 23 - Andoain - 943 300 078I N S T I T U T U A
LEIZARAN

K I R O L A EPSILON EUSKADI TALDEAREKIN SINATU DU GAZTE ASTEASUARRAK

Txiki-txikitatik murgildu zen

Miguel Otegui asteasuarra

kotxeen munduan. Aitak

erositako kart-arekin eman

zituen lehen pausoak zazpi

urte zituela. Hamasei urte

ditu gaur egun eta nazioarte

mailan lehiatzen da.

O
so gaztea den arren,
urte mordoa darama
Miguelek gidatzen:
“Zazpi urterekin eka-

rri zidaten lehendabiziko kart-
a. Oso jale txarra nintzen eta
gehixeago jaten banuen kart bat
erosiko zidala esan zidan aitak.
Hobeto jango nuela esan nion
aitari eta ekarri egin zidan. Aste-
asuko pabiloietan eman nituen
lehendabiziko itzuliak. Aurre-
raxeago Olaberriara joaten hasi
ginen. Entrenamenduak egiten
nituen han, eta lasterketatan
ere parte hartzen nuen. Horre-
la hasi nintzen mundu hone-
tan murgiltzen”, azaldu du
gidari gazteak. Miguel umea
zela, Tolosara joan ziren bizi-
tzera eta han bizi dira gaur egun
ere. 

KART-ETATIK FORMULETARA
Oso gaztetan hasi zen Miguel

nazioarteko mailan lehiatzen:
“Kart-ekin aritu nintzen lehen
hiru urtetan Euskal Herri mai-
lan lehiatu nintzen, beste urte-
bete igaro nuen Katalunyan
zein estatu mailan eta kart-eta-
ko azken urtea nazioarteko
lehian aritu nintzen. Berez ego-
kitzen zitzaidana baino maila
altuagoan aritu nintzen eta sei-
garren amaitu nuen. Txapelke-
ta amaitzeko bi lasterketa fal-
ta zirenean bigarren postuan
nintzen, baina matxurak izan
nituen kart-ean eta seigarren
amaitu nuen”, azaldu du Migue-
lek. 

Formuletara saltoa emateko
aukera izan zuen iaz: “Epsilon
Euskadi taldearekin egin nuen
aurredenboraldia eta Valen-
tziako iQuick taldearekin sina-
tu nuen denboraldirako”. “Gus-

tura ibili nintzen, baina emai-
tza hobeak lortu nahi nituen.
Autoarekin gauzak ez ziren
nahi bezain ondo atera eta
pena izan zen. Hala ere, oso
harreman ona izan dut talde-
kideekin eta gustura ibili naiz.
Aurtengo denboraldirako,
Epsilon Euskadi taldearekin
sinatu dut. Oso kotxe ona dau-
ka eta pozik nago”, gaineratu
du. 

NAZIOARTEKO MAILAN
Hamasei urte bete aurretik lor-
tu zuen Miguelek Formula
2000-n aritzeko txartela:
“Aurrez lortutako emaitzak
hartzen dituzte kontuan lizen-
tzia emateko, baina berez
hamasei urte beteta izan behar
dira, eta nik hamabost nituen.
Aurreko denboraldian nazio-

artean ibilia nintzelako eman
zidaten lizentzia, baina ez zen
erraza izan”. 

Egun asko pasatzen ditu
Miguelek etxetik kanpora:
“Lasterketa gehienak atzerrian
dira eta hamabost bat egun
pasatzen ditut kanpoan. Itzu-
litakoan, eskolako lanak egi-
ten hasi beharra izaten dut
buru-belarri, galdutako esko-
lak berreskuratzeko. Lagunen
enbidia izaten dut askotan. Ni
munduaren punta batean nago-
en bitartean, haiek hemen iza-
ten dira, eskolan, lagunartean
eta parrandan. Hala ere, ikasi
ere asko egiten da. Hamabi urte
nituenean hasi nintzen bidaiak
bakarrik egiten eta hegazkinen
bat edo beste galtzen duzune-
an, asko ikasten da. Entrena-
mendu aldetik ere, arlo fisikoa
landu beharra dago. Gerritik
gora egiten dira ariketa gehie-
nak, baina iraupena ere behar
da lasterketei ondo aurre egi-
teko”, dio Miguelek. 

“
Formula 2000-n
egindako
lehendabiziko
lasterketa
Nogaron egin
nuen eta oso
polita izan zen”

Miguel Otegui, Formula 1 helburu

Lasterketa egunetan guraso-
en eta lagunen animoak entzu-
teko aukera izaten du Migue-
lek: “Estatuko zirkuituren bate-
an lehiatzen garenean lagunak
eta lehengusuak joaten dira
ikustera. Gainerakoan, guraso-
ak etortzen dira lasterketa egu-
netan eta gustura daude”. 

DIRUAREN MENPE
Datorren denboraldian kirol
berean jarraitzeko aukera izan-
go ote duen ez daki Miguelek:
“Kirol garestia da eta espon-
sorren zain gaude. Hilabete
amaieran jakingo dut jarraitze-
ko akera izango dudan edo ez”.

Formula 1era iristea da Migue-
len helburua:  “Formula
2000ren ondoren, beste mai-
la bat geratzen da; Word Series
edo GP2, ondoren, Formula 1-
a dago. Trabarik handiena eko-
nomikoa da. Oso garestia da.
Mekaniko eta ingeniari talde
oso handia mugitzen da auto
bakoitzaren inguruan eta
horrek dirutza handia suposa-
tzen du, horregatik esponso-
rren eskuetan geratzen da.
Autoa piloto bakoitzari egoki-
tu beharra dago eta hori lan
handia da. Dena oso ondo kal-
kulatuta eta lotuta egoten da,
horregatik da hain garestia”.

Oso momentu politak eman
dizkio autoen munduak Migue-
li: “Formula 2000-n egindako
lehendabiziko lasterketa Noga-
ron egin nuen eta oso polita
izan zen. Dena oso ondo ate-
ra zen eta egun hura ez dut inoiz
ahaztuko”. Oroitzapen txarrik
ere badu ordea: “Belgikan,

“
Hamabi urte
nituenean hasi
nintzen bidaiak
bakarrik egiten.
Hegazkinen bat
edo beste galtzen
duzunean, asko
ikasten da”

mula 1 helburu

Sahararako elikagai bilketaArkupeko pilota txapelketa
Asteasuko Arkupe-
ko III. Pilota Txapel-
ketan parte hartu
ahal izetako izen-
emate epea zabalik
da dagoeneko.Alda-
keta nagusi bat dakar
aurtengo edizioak.
Orain arte eskuz
binaka lehiatzen ziren
parte hartzaileak,bai-
na aurten, banaka aritzeko anto-
latu dute txapelketa.

2007 urtean egin zen lehenda-
biziko arkupeko pilota txapelketa
eta izandako arrakastak urtez urte
errepikatzera bultzatu ditu antola-
tzaileak. Otsailaren 1ean, igande-
arekin amaituko da izena emate-
ko epea eta otsailaren 7an hasi-
ko dira txapelketako lehen nor-
gehiagokak. Udaberrian jokatuko
da finala.

Larunbat arratsaldetan,eta pilo-

ta gozoarekin jokatuko dira parti-
da guztiak, Asteasuko udaletxeko
arkupean. Toki txikia izateak pilo-
tarien jokoari bizitasun handia
ematen dio. Ikusleek gozatzeko
moduko partidak izan ohi dira.

Izena emateko Asteasuko Patxi-
ne jatetxera joan beharko da. Infor-
mazio gehiago jaso nahi duenak
telefonoz deituz eskura dezake:943
691 025. Izena emateko garaian
10 euro ordaindu beharko du pilo-
tari bakoitzak.

Spa-ko zirkuituan istripua izan
nuen. Niri ez zitzaidan ezer ger-
tatu, baina kotxea bitan zati-
tu nuen. Susto handia izan
zen. Horrelakoetan, minik har-
tzen ez baduzu taldeko meka-
nikoak  etortzen zaizkizu buru-
ra, badakizulako gau osoa pasa
beharko dutela kotxea ondo jar-
tzen. Pena eta amorru handia
ematen du horrek”. 

Etorkizunari begira, gogotsu
ageri da Miguel. Formula 1era
iristea da bere helburu nagu-
sia. Hilabete amaieran jakin-
go du bide horretan pauso
berri bat emateko moduan
izango den edo ez. 

Urtarrilaren 19tik 30era Saharara
bidaltzeko elikagai bilketa egingo
da Asteasuko udaletxean. Ekimen
berezia izango da aurtengoa, izan
ere, elikagaiak eramatera hurbil-
tzen diren herritar guztien artean
saski eder bat zozketatuko baita.

Urtero, Gabonetako saski bat
banatu ohi du Asteasuko Udalak,
baina aurtengo zozketan irabazle
suertatu zen zenbakia banatu gabe
geratu zen. Horregatik, Saharara-
ko bilketan parte hartzen duten
herritarren artean zozketatzea era-
baki du Udalak.Asteasuarrek uda-

letxera eramaten duten elikagai
bakoitzagatik zenbaki bat eskura-
tuko dute eta bilketa amaitzen
denean egingo da zozketa.

Saharako kanpamenduetara
bidaltzeko eskatzen diren produk-
tuen zerrenda honakoa da: arroza,
lekaleak,pasta,atuna eta sardinak
oliotan, azukrea eta konpresak.

Azken bilketa eguna urtarrila-
ren 30a izango da eta bildutako
kilo kopuru bera gehituko du Uda-
lak. Inguruko herrietan bildutako-
arekin batera bidaliko dituzte Aste-
asun batutako elikagaiak.

Santa Ageda bezpera
Asteasuko Musika Eskolako kide-
en ekimenez, Santa Eskean ibiliko
da asteasuar talde bat otsailaren
4ean. Elizmendiko plazan bilduko
dira parte hartzaileak, iluntzeko

19:30etan eta kalez kale abiatuko
dira aspaldiko ohiturari eutsiz. San-
ta Eskean bildutako dirua Bidezko
Merkataritza bultzatzeko erabiliko
dute.

20 urte bete berri ditu

Iruñerriko Euskalerria

Irratiak. Horietatik 17 bertan

egin ditu Amaia Lasa

Bergara andoaindarrak. 

Nolatan hasi zinen Nafarroako
irratian? 
Ikasketak Andoaingo zine eta
bideo eskolan bukatu eta bere-
hala, Euskalerria Irratian tek-
nikaria behar zutela entzun, eta
hantxe aurkeztu nuen nire
burua. Gaztetxoa nintzen, nora
etorri nintzen ere gehiegi jakin
gabea; hala ere, geroz eta gus-
turago ikusi nuen nire burua. 

Talde ttikia zen garai hartan,
lau pertsonakoa, irratigintza
maite eta euskaraz aritzeko
gogo handiak zituen lantaldea
osatuz. 

Nolako errealitatearekin egin
zenuen topo?
Nafarroari buruzko nahiko
ideia “erromantikoa” nuen
orduan. Hona ailegatu bezain
laster ohartu nintzen, ordea,
bestelako ikuspuntuak ere bazi-
rela, eta batez ere, kontrako
sekulako jarrera zuela euska-
rak; alegia, konplikatua zela
euskaldunentzat eta honelako
medio batentzat lanean ari-
tzea. Harrigarria izan zen hori
niretzat, eta ederki espabilatu
nintzen!

Zenbat hazi da orduz geroztik irra-
tia?
Hamaika laguneko lantalde
koxkorra gara gaur egun,
komertzialak, kazetariek eta
teknikariek osatua. Irrati sen-
do eta erreferentzial izatera iri-
tsi gara Iruñerrian; hortxe dugu
900 bazkidek osatzen duten
sostengua, edo gure uhinak
Iruñerrira ez ezik Leitza, Tafa-

14 Aiurri    315 2009ko urtarrilaren 23a

IRUÑERRIKO EUSKALDUNEN IRRATIA DA EUSKALERRIA IRRATIAE L K A R R I Z K E T A

Teknikaria, Iruñerriko euskal irratian

Teknikaria izateaz gain, irratsaio bateko esataria ere bada Amaia Lasa.

lla eta Lizarraraino ere iristea.
Teknologiak aurrera egin

duen moduan ere guk pauso-
ak eman eta berritu ahal izan
ditugu gure lan-tresnak. Publi-
zitatearen arloan, gurean izan
duen gorakada ere aipatu beha-
rra da, geroz eta irrati profe-
sionalagoa eginaz. 

Teknologia aipatu duzunez, nola
garatu da hauxe irratigintzan 17
urtetan?
Ez da huskeria berrikuntzek
ekarri dutena gurea bezalako
irrati ttiki batentzat. 1992an
hasi nintzenetik, izugarri alda-
tu dira kontuak: bobina ireki,
magnetofoi zinta eta binilo
haietatik hona oso azkarra izan
da teknologiaren eboluzioa.
Ordenagailuek eta internetek
ematen dizkiguten ahalbideek
asko erraztu dute lana; aste-
buruetako emisioa, adibidez,
ordenagailuen esku uzten dugu.

Esatari gisa ere ari zara azken
aldian…
Badut, bai, nire txokoa progra-
mazioan, teknikari lanaz apar-
te. Astearte gauetan, gogoko
dudan musika, “bossa” eta
jazz-a jartzen dut “Coraçao do
tambor” izeneko saioan. Paren-
tesi txikia da nire betiko lane-
an, eta asko gozatzen dut ordu-

bete horretan. Nahiz eta eus-
kal musikak izan tarterik
garrantzitsuena Euskalerria
Irratian, gauetan bestelako doi-
nuak dira nagusi. Polita baita
aniztasuna!

“Euskalerria Irratia, beste urte-
bete diru-laguntza eta lizentzia
gabe”. Ohitu egin gara prentsa
titular horretara…
1984an irratiaren aldeko elkar-
tea sortu zenetik, lizentzia
banaketa edo konkurtso guz-
tietara aurkeztu eta guztiak
ukatu dizkigute. Azkeneko
konkurtsoaren emaitza erreku-
rritu egin genuen eta epaite-
gietan dago une honetan. Esta-
tu mailan laster beste bi lizen-
tzien banaketa eginen da, eta
hortxe izanen gara berriz ere.
Orain artean baimenik jaso ez
badugu garena garelako da,
noski! Lehen aipatutako 900
bazkideren sostengua eta publi-
zitate sarrerei esker bete ditu-
gu 20 urteak.

Setatsu jarraitzen duzue,beraz…
Urte mordoa pasa da eta ber-
din jarraitzen du legalizatu
gabeko egoera honek. Baina
guk, noski, gurean jarraitzen
dugu egunez egun: indar eta
gogo gehiagoz lanean, proiek-
tu honetan sinesten dugulako

eta Iruñerriko jendeak irrati zer-
bitzu hau eskatzen duelako.
Ikusi besterik ez dago gure
entzule kopurua geroz eta han-
diagoa dela, euskaldun kopu-
rua igotzen ari den moduan.
Traba guztien gainetik horre-
la ari gara irratigintza eginaz
eta zerbitzu ona eskainiaz. Dia-
lean Euskalerria Irratia da eus-
kara hutsean ari den emisora
bakarra eta tokiko informazioa
eskainiz. Ez da, ez, erraza
horrelako irratirik topatzea
gaur egun.

Zergatik,baina,bazterketa ofizial
hori?
Nafarroan gertatzen dena bes-
te inon ez da ikusi, alegia bere
kultura propioaren kontra lan
egiten duen administrazioa…
Nafarroa anitza da eta hori da
gure aberastasuna. Bada, onda-
re hori zaindu beharrean tra-
bak jarri eta gu ito nahian ibil-
tzen da edozein aitzakia era-
biliz. Gure kasuan astakeri
galantak ere entzun behar izan
ditugu: 1994an, adibidez, guk
jarritako errekurtso bati eran-
tzunez epaileak Euskalerria
Irratia diskriminatzailea dela
adierazi zuen, diskriminatzai-
lea euskaldunak ez diren nafa-
rrekin…

Argi dago Nafarroan agin-
tean dagoen taldeak arazo edo
“aberiya” handia duela. Gober-
nua aldatzen ez den bitartean
bere horretan iraungo du ego-
era honek, tamalez.

“
1984an irratiaren
aldeko elkartea
sortu zenetik
lizentzia banaketa
edo konkurtso
guztietara
aurkeztu eta
guztiak ukatu
dizkigute”

GERO ETA OHIKOAGOA DA INQUITEXEKO 172  LANGILEEN EGOERAK R I S I A R E N  E R A G I N A

Juanjo Alustiza Inquitexeko

langilea da. Kale gorrian

geratzeko zorian diren 42

langileetako bat da bera.  

I
zen abizeneko pertsonak
daude krisiaren ondorioz
plazaratzen ari diren zen-
bakien atzean. 170 langi-

le kaleratzen dira EAEn egu-
nero, 6.200 langile Lan Erre-
gulazio Espedientearen men-
pe daude... Azken talde horre-
tan kokatzen da Alustiza. 

Urtarrila daukate negoziatze-
ko Inquitexeko jerentziak,
administratzaile konkurtsalek
eta sindikatuek. Mahai gaine-
an, zuzendaritzak lantegia ez
ixteko aurkeztu duen plangin-
tza: hots, 42 langile kalera
zuzenean eta 49 kalera aldi
baterako.

Juanjok ez du itxaropen han-
dirik ERE-ak eman dezakee-
naz: “faltsukeria ikusten dut
lege konkurtsalarekin, langile-

Giza dramak, zenbakien atzean

Juanjo Alustiza, Inquitexeko langileek urtarrilaren 10ean egin zuten manifestazioan.

oi aukera gutxi geratzen zai-
gu-eta erabakietan indar egi-
teko”.  

“Nork bere pelikula eduki-
ko du (seme-alabak, hipote-
kak...), baina nire kasuan, pen-
tsa: 28 urtez enpresan lan egin-
da eta 56 urte edukita, etorki-
zun ezin beltzagoa ageri zait
jende adindurik nahi ez duen
lan merkatuan”. 

Diru mordoa behar da gizar-
te honetan bizi ahal izateko,

“eta gainera, gutako bakoitzak
bizimodua antolatzen du ira-
bazten duenaren arabera. Egin
kontu goizetik gauera diru itu-
rria pikutara joaten baizazu...”.

Egoera latz horretara iriste-
ko, nork edo zerk duen errua
galdetuz gero, Juanjok ez du
zalantza izpirik agertzen: “Ges-
tio txarra egin du zuzendari-
tzak; ezjakintasuna eta despo-
tismoa erakutsi du. Langileok
gure aldetik, pertsona batek

egin zezakeena eta gehiago
egin dugu; eskatu zaigunean,
lanera etorri gara oporretan,
lanordua baino ordu laurden
lehenago sartu gara...”.

Manifestazioak, kontzen-
trazioak..., denetik ari dira
egiten egunotan 172 langile-
ak. “Ezer askorik balio ez
duten sentsazio pertsonala
daukat. Baina behintzat, ari
gara adierazten bizi garela eta
pertsonak garela, ez zenbaki
arruntak”.   

Buruhausteak bizi aldartea-
ri zenbat eragiten dion harri-
tuta dauka Juanjo: “Lo ederki
egitekoa izan naiz beti, baina
orain, kostatzen ari zait bost
ordu segidan lo egitea... Izan
ere, egunez burua ondo har-
tzen duzu menpean; arrazio-
naltasunez jokatzen saiatzen
zara eta gauzak dauden beza-
la daudela onartzen duzu.
Gauez, ordea, barrua ari da
lanean, eta hori ezin da gera-
razi” . 

MENDI IRTEERA GEHIAGO ANTOLATU DU AURTENGORAKO AIZKARDI ELKARTEAKM E N D I Z A L E T A S U N A

Joan zen abenduaz geroztik,

Larrea auzoko egoitza

berrian biltzen da Aizkardi

mendi elkartea.  

2
008ko udaren aurretik,
Udalak utzita, Larrea
auzoko egoitza esku-
ratu zuen mendi elkar-

teak. Ordudanik, ahal zuten
larunbatetan bilduta, elkarla-
nean aritu dira taldekideak
egoitza egokitzen eta oraindik
lanak amaitu ez badituzte ere,
oso bide onean doazela ageri-
koa da. Urte luzean bildu diren
Zatorrako gela txiki geratu
zitzaien aspaldian eta orain,
funtzio ezberdinetarako lekua
izango dute egoitza berrian:
bulegoa, biltegia, ikus-entzu-
nezkoetarako nahiz kontsulta-
rako gunea…

Joan zen abenduaz geroztik
Larreako egoitzan elkartzen
dira ostegunetan, bertan ari bai-
tira federatu txartelak bidera-
tzen. Aizkardiko kideek azal-
du dutenez, “lehen baino jen-
de gehiago biltzen da orain;
aurreko egoitzan lekurik ez
zegoenez, jendea sartu atere-
an ibiltzen zen”. 350 bazkide
ditu elkarteak eta horietatik 250
inguru daude federatuta. 

FEDERATU TXARTELAK
Urtarrileko nahiz otsaileko
ostegunetan federatuen txarte-
lak egiten jarraituko dute,
20:00etatik 22:00etara. “Jen-
de gehiena abendutik otsaile-
ra bitarte etortzen da baina, urte
osoan zehar eskura daiteke
txartela”. Federatzerakoan,
aukera ezberdinak eskaintzen
dira eta bakoitzari komeni zaio-
naren arabera, inguruko, kan-
poko nahiz goi mendiei begi-
ra federatzeko aukera izaten da.
Era berean, eskiatzeko, snow-

Larreako egoitza berria martxan

Aizkardiko egoitza berrian federatu txartelak egiten.

a egiteko edo bizikletaz ibil-
tzeko gehigarriak ere badau-
de, besteak beste. Txartelak
seguru funtzioa betetzen du.
“Mendiarekin lotutako ekintza-
tan ezbeharren bat gertatuz
gero, erantzuna azkarra izaten
da eta seguru hori edukita, ziu-
rrago sentitzen zara joaten
zaren lekura joaten zarela ere”,
azaldu dute Aizkardiko kide-
ek.

GOIZEKO MENDI IRTEERAK
Egoitza berria ez da Aizkardi-
ren aurtengo berrikuntza baka-
rra izango, urteko mendi irte-
eren egutegia ere egitasmo
berriz jantzi baitute. “Egoitza
berriari bizia eman behar zaio,
ez da astean behin betetzeko
bakarrik”. Modu horretan, hila-
betero antolatzen dituzten egun
guztiko mendi ibilaldiei, goi-
zeko irteerak nahiz asteburu
osokoak gehitu dizkiote. 

Iaz hasi ziren goizeko men-
di irteerak antolatzeko asmo-
arekin eta datorren urtarrila-
ren 25ean izango da lehena.

“Villabonatik Zubietara joan-
go gara oinez, Lasarteko las-
terketaren egunean. Aspaldi-
danikoa da ohitura hori Villa-
bonan, Loatzo mendi elkarte-
aren garaian ere egiten zen.
Inauterietan Tolosara mendiz
joatea bezalaxe, berreskuratu
egin nahi izan dugu lehen irte-
era hori ere”. Lau ordu ingu-
ruko irteerak izango dira eta
helburua lehengo jendea berriz
ere animatzea da. “Jende askok
Kanaletakoa edo beste buelta-
ren bat egiten du eta beti ingu-
ru berean ibili beharrean, ger-
tu ditugun bide berriak ezagu-
tzeko aukera eskaini nahi
dugu”. Antolatzaileek korrika
ibiltzeko irteerak izango ez
direla aurreratu dute, “lasai ibil-
tzeko asmoa dugu, atsedenal-
diak egin eta ogitartekoa jan
nahiz zatotik tragoxka egiteko
denbora hartuz. Bazkaltzeko
garairako itzuliko gara etxera”.
Hauxe aurtengo egutegia:

Urtarrilak 25:Villabona-Zubie-
ta (Lasarteko lasterketa).
Otsailak 22: Villabona-Uztu-
rre-Tolosa (Inauteriak).
Maiatzak 3:Villabona-Zarate-
Andezarrate-Asteasu.
Ekainak 21: Villabona-Besa-
bi-Urnieta.

Urriak 11, igandea: Aralarrera
irteera.
*Irteera: 08:30etan Olaede-

rra kiroldegiaren aurretik. Ez
da inon izenik eman behar.

ASTEBURUKO IRTEERA
GEHIAGO
Lehen, urtean behin egiten
ziren asteburuko irteerak, Aiz-
kardiko kide gazteenek, aldiz,
irteera gehiago antolatu dituz-
te aurtengorako, “mendia
gehiago jorratu nahi duenaren-
tzat”. Egun osoko irteeretara-
ko bezala, ez da autobus zer-
bitzurik jarriko. “Seguruenik
jende gutxiago bilduko gare-
nez, taldean antolatuko gara
bidaiarako. Maiatzeko irteera
goiz egokitzen denez, aterpe-
an egingo dugu lo baina bes-
tela, zakua hartuta, mendian
lo egiteko asmoa dugu; izar
gehien dituen hotelaren
azpian”. Nahi duen guztiaren-
tzat zabalik dago eskaintza, hori
bai; mendian esperientzia pix-
ka bat duten pertsonei egiten
diete deia. “Aurtengo irteerak
ez dira zailak baina, mendian
ibilita egotea ezinbestekoa da.
Nahiko irteera intentsiboak
izango dira, seitik hamar ordu-
ra bitarte ibiliko gara bi edo
hiru egunez”.

Maiatzak 1, 2 eta 3: *Gabardi-
to- Peña Agerri (2449m)-Esta-
nes-Candanchu *Candanchu-
Llana del Boso (2566m)-Ber-
nera (2381m)-Lizara *Lizara-
Bisaurin (2670m)-Gabardito.

Ekainak 6 eta 7: *Panticosa-
Pondiellos-Infiernos (3082m)-
Respumoso *Respumoso-Gran
Facha (3005m)-Ibones del
Pecico-Panticosa.

Uztailak11 eta 12: *Canfranc-
Lecherines (2567m)-Borau
(2561m)-Rioseta- *La Moleta
(2572m)-Pala de Ip (2779m)-
Canfranc.

“
Lehen baino jende
gehiago biltzen da
orain”

MURTZIAKO JUMILLA HERRIKO FOLKLORE JAIALDIAN HARTUKO DUTE PARTE UDANO I N K A R I

Oinkari dantza taldeak

Gurea antzokiko

erakusgelan entseatuko du

aurrerantzean, Jesusen

Bihotza ikastolako

Txermingo ganbarako obrak

amaitu artean. 

U
daletik jasotako
deiaren ondorioz ja-
kin zuten Oinkari
dantza taldeko kide-

ek ikastolako ganbarako
obrekin hasi zirela. “Aben-
duaren 28an, oraindik opo-
rretan ginela, lanak bidean
zirela esan ziguten eta, hu-
rrengo egunean, ganbaratik
material guztia atera beste
aukerarik ez genuen izan.
Guk ezer jakin gabe ekin zio-
ten lanei eta sorpresaz harra-
patu gintuen”. Lekurik eze-
an, Gabonen ondorengo le-
hen entseguak bertan behera
utzi zituzten eta berriki, Gu-
reako erakusgelan ekin diote
dantzariek entseatzeari.
“Hainbat lokal ikusi eta gero,
Gureakoa egokiena zela iru-
ditu zitzaigun. Hala ere, era-
kusgela ez da entseguetarako
lekurik aproposena. Luzea
izanagatik, lau metro zabal
besterik ez ditu eta ez gara
koreografiak entseatzeko
guztiak sartzen”. Arteagak

Gureako erakusgela, 
Oinkariko dantzarien bilgune

Oinkari dantza taldeko hainbat dantzari Gureako erakusgelako entsegu batean.

martxoan dantza emanaldi
bat eskaintzeko deiari ezez-
koa eman behar izan diotela
adierazi du, “emanaldia pres-
tatzeko unerik egokiena ez
denez, atzeratzea erabaki du-
gu”. Hiru hilabete barru, be-
tiko entsegu lekura itzultze-
ko gogoa azaldu du, “apirila
aldera, lanak bukatzean,
ikastolako ganbarara itzul-
tzeko asmoa dugu”. Egun go-
gorrak izan direla adierazi du
Oinkariko arduradunak eta
dantzari nahiz haien gurasoei
gaiaren inguruko euren ezja-
kintasuna adierazi nahi izan
die, sortutako eragozpenak
barkatzeko eskatzearekin ba-
tera. Une honetan 3 urtetik
32 urtera bitarteko 241 dan-
tzarik osatzen du taldea.

JUMILLAKO FOLKLORE
JAIALDIRA
Datorren udan Murtziako
Jumilla herriko folklore
jaialdian parte hartzeko deia
jaso dute egunotan Oinkari-
ko kideek. “Jaialdia abuztua-
ren 15etik 18ra izango da
eta Oinkariko helduen talde-
ak hartuko du parte”. Aipa-

tu folklore jaialdia 1982 ur-
teaz geroztik urtero antola-
tzen dute Jumilla herrian.
Dagoeneko 150 taldek bai-
no gehiagok hartu du parte
eta aurtengo edizioan, Ama-
sa-Villabonako dantzariak
arituko dira beste hamar tal-
derekin batera. Jaialdiak
2000 ikusle baino gehiago
biltzen du gauero eta egun
horietan folklore erakustaldi
ugari izaten da kaleetan: tra-
dizioa, kolorea eta ikuskizu-
na nagusituz. Festa giro ho-
rretan, gainera, ez omen da
ardo koparik falta izaten bi-
sitarientzat. Aukera polita,
beraz.

“
Apirila aldera,
lanak bukatzean,
ikastolako
ganbarara
itzultzeko 
asmoa 
dugu”

A s t e a s u
943 690 821

Sahararako janari bilketa
Tolosaldea Sahararekin elkarte-
ak antolatuta,urtero bezala,erre-
fuxiatuen kanpamenduetara bidal-
tzeko janari bilketa egiten ari dira.
Urtarrilaren 30a arte, Udaleko
Gizarte Zerbitzuen bulegoetan

(09:00-13:00),Eroski,Todo-Todo
edo BM merkatakguneetan arro-
za, lekaleak, pasta, hegaluzea
nahiz sardinak oliotan,azukrea eta
konpresak utz daitezke. Hartzai-
leek eskertuko dute.

HERRIKO HISTORIA EZAGUTZEKO IPUIN EDERRA GAZTE NAHIZ HELDUENTZATA R G I T A L P E N A

Leire Zubeldia kazetari

zizurkildarrak Atxulondoko

azken olagizona ipuina

argitaratu berri du,

Zizurkilgo historiaren

oihartzunak modu

atseginean ezagutzeko

aukera eskainiz. 

Nondik nora sortu zitzaizun Atxu-
londoko azken olagizona ipuina
idazteko ideia?
Ainhoa Larrea kultur teknika-
riak, Zizurkilen legendarik ez
zegoela esan zidan; ez zegoe-
la pertsonaia ezagunik eta ea
sortuko ote nukeen herriare-
kin lotutako ipuinik. Ideiari
hainbat buelta eman nion eta
Zizurkil Goiak ipuina sortze-
ko aukera gehiago ematen zida-
la jabetu nintzen. Atxulondo-
ko burdinolari buruzko ipui-
na idaztea bururatu zitzaidan,
Zizurkilgo beheko zatian Atxu-
londoko historia apenas eza-
gutzen zela iruditzen baitzitzai-
dan. Gainera atzera egiteko
aukera eskaintzen zidan gai
horrek, legenda kutsu handia-
goa ematekoa. 

Fikzioa eta errealitatearekin jolas-
tu duzu ipuinean zehar…
Atxulondori buruzko datu gutxi
dago gordeta, Aranzadi zien-
tzia elkarteak Zizurkilgo his-
toriari buruz kaleratu zituen
hiru liburuetan biltzen da dago-
ena. Horietan hainbat data eta
izen aipatzen dira eta kontuan
hartu ditut ipuina osatzeko.
Atxulondoko burdinola Gipuz-
koako handiena izan zen eta
hogei langiletik gora aritu zen
lanean. Kontseju-etxearena zen
burdinola eta liburuan agertzen
den bezala, alokatu egiten
zuten, urteko alokairua ordain-
duz. Anastasiori nik jarri diot

Atxulondoko azken olagizona

Leire Zubeldia, Galtzaundi aldizkariko arduraduna eta Idazle Eskolako ikaslea, liburua

eskuan hartuta.

izena baina, Joanes de Aven-
daño pertsonaia benetakoa da.
Ipuinean sar nitzakeen datu
errealak sartu egin ditut eta gai-
nerakoak asmatu. Burdinola-
ren historia kontatzeko apro-
betxatu dut ipuina. XV. men-
detik XVI. mendera arte Euro-
pako burdin esportaziorik han-
dienak Euskal Herritik egiten
ziren. XVI. mendean behera
etorri ziren, Europa mailan
burdinola modernoagoak sor-
tu zirelako. 

Andrezketa,Areta,Nekola,Paga-
mendi… Zizurkil Goiko baserri-
izen mordoa ekarri duzu…
Bertako jendea identifikatze-
ko, batez ere. Guraso eta aiton-
amonek baserri-izenengatik
identifikatzen dute jendea eta
ohitura hori galtzen ari dela-
ko idatzi ditut izenak. Zizur-
kilgo baserririk zaharrenak
aipatu ditut, burdinolaren

garaian dagoeneko zutik zeu-
denak. Bestalde, baserrietako
lan-tresnak ere aipatu ditut.
Zizurkil Goian ezagunak badi-
ra ere, behean gehienek ez bai-
takite zer den gurdi-ardatza.
Goiko mundu hori gerturatu
nahi izan dut.

Aitona eta bilobaren arteko txan-
goaren bidez kontatu duzu isto-
rioa…
Bat-batean burdinolaren isto-
rioa azaltzen has banintekeen
ere, aitzakia bilatu nahi izan
nuen: aitonak bilobari konta-
tzen dion istorioaren bidez, ibil-
bidea egiten dute Atxulondo-
ra eta, modu horretara, gon-
bite bera luzatu nahi dut. Bidea
oso gainetik azaldu dudan
arren, ipuinak jendea Atxulon-
dora joan eta hura ikusteko gon-
bitea egiten du. Leku polita da
eta jende askok ez du ezagu-
tzen. 

Kontaketarekin batera, marraz-
kiek ere berebiziko indarra dute…
Lezoko Juan Luis Landak egin
ditu marrazkiak. Ipuina edo
istoriagatik baino gehiago, jen-
deak liburua marrazkiengan-
dik eskuratu duela uste dut.

Oso politak dira eta erakarga-
rria da norberaren herria
marrazkietan ikustea. Jendea-
ri egungo herriari lotutako
lehen bi irudiak gustatu zaiz-
kio gehien. 

Zer erakutsi dizu ipuina idazte-
ak?
Atxulondoko historia ezagutze-
ko aukera eman dit. Nire kasa,
ez nintzatekeen burdinola noiz
sortu zen, nolakoa zen edo bere
funtzionamendua aztertzen
hasiko. Ipuinagatik ikasi dut
antzina burdina nola egiten
zuten. Bestalde, ipuinak Atxu-
londora itzultzeko aukera ere
eman dit; idatzi aurretik behin
bakarrik izan bainintzen ber-
tan.

Nori zuzenduko zenioke liburua?
Idazten hasi nintzenean 9-12
urte bitarteko gazteei zuzen-
tzea pentsatu nuen, gazteago-
entzat agian astuna izan dai-
teke. Herriko erreferentzia uga-
ri agertzen denez, helduentzat
ere egokia da.

Beste ipuinik idazteko gogorik
piztu al dizu azken olagizonak?
Gustura hartzen ditut propo-
samenak. Beste ipuin bat egi-
teko eskatuko balidate eta
aukera izango banu, gustura
emango nuke baiezkoa. Gogo-
ko dut idaztea eta ipuinak sor-
tzeko beti izaten dut burua mar-
txan. Gustura egiten ditut
horrelako lanak.

“ Atxulondoko
burdinola
Gipuzkoako
handiena izan zen
eta hogei
langiletik gora
aritu zen lanean”

“
Liburua
udaletxean,
Aurrera plazako
bulegoetan edo
Atxulondo Kultur
Etxean eskura
daiteke, 5€ren
truke”

 AIURRI 315  20/1/09  14:18  Página 18

                                   



192009ko urtarrilaren 23a 315 Aiurri

ZIZURKIL
BIGARREN MAILAKO TXAPELDUNA IZAN DA AIZKOLARI ZIZURKILDARRAK I R O L A

Abenduaren 28an, Arbizun

lortu zuen Joseba Otaegi

aizkolari zizurkildarrak

aizkolarien lehen mailan

lehiatzeko txartela. 

H
ogei urte zituenean
hasi zen aizkoran eta
hogeita bost urtere-
kin, lehen mailako aiz-

kolaririk gazteena izango da.
Oso pozik dago Joseba Arbi-

zun lortutakoarekin. “Egun
borobila atera zitzaidan. Fina-
laurrekoetan seigarren pos-
tuan geratu nintzen, lehenda-
biziko seirak sartzen ziren fina-
lean, beraz, justu-justuan lor-
tu nuen finalerako txartela.
Presiorik gabe joan nintzen
Arbizura, nire lana lasai egite-
ra. Hori abantaila handia izan
zen. Urduri eta presiopean joa-
ten bazara, lanean hasi aurre-
tik ere nekea izaten duzu eta
Arbizun, lasaitasunez aritzeak
izugarri lagundu zidan. Gerta-
tu izan zait, iazko Gipuzkoa-
ko txapelketan, esaterako, fabo-
rito gisa joan eta emaitza kas-
karra lortzea. Horrek egur han-
di eman zidan”, azaldu du.

Hogei urterekin hasi zen
Josefa aizkorarekin lehen saio-
ak egiten: “Nire kasara hasi nin-
tzen. Ahal nuen moduan ema-
ten nion kolpea egurrari, inda-
rrean. Lan motzetan aritzen
nintzen garai hartan, urrezko

Joseba Otaegi, lehen mailako aizkolari

Joseba Otaegi aizkolaria.

aizkoran eta horrelakoetan.
Duela bi urte Jesus Agite-rekin
entrenatzen hasi nintzen eta ofi-
zio handia hartu dut berare-
kin. Emaitza izugarriak lortu
ditut berarekin hasi nintzene-
tik, lehendabiziko urtean hiru-
garren mailako txapeldun izan
nintzen eta aurten bigarren
mailako txapelketa irabaztea
lortu dut”.

KIROL GARESTIA
Batis Kortajarena zizurkilda-
rrak laguntzen dio prestaketa
fisikoan: “Gorputza indartze-
ko ariketak ondo etortzen dira,
baina garrantzitsuena aizkoran
aritzea da. Astean hiru entre-
namendu saio egiten ditut.

Normalean bi saio luze egiten
ditut eta astean behin serie labu-
rragoak egiten aritzen naiz.
Egurra ekarri eta etxean ber-
tan egiten ditut entrenamen-
duak. Horixe du txarra kirol
honek, egurra garestia da eta
diru asko gastatu beharra dago
entrenamendu egokiak egite-
ko. Urteko 6000 euro inguru
gastatzen dut egurretan”.

Apustuetan ibilitakoa da
Otaegi gaztea. “2007ko aben-
duan jokatu nuen eta irabaz-
tea lortu nuen. Momentuz ez
dut buruan beste desafiorik,
baina ez dut beste norbaitena
hartzeko aukera alde batera
uzten. Akordio batera iritsiz
gero, apusturen bat egiteko
aukera ez dut baztertu nahi.
Datorren iraila arte ez da lehen
mailako aizkolarien txapelke-
ta izango eta gorputzaldi ona
mantendu nahi izanez gero,
entrenamenduak egin behar
dira urte guztian zehar. Nos-
ki, tartean apusturen bat badu-
zu, errazago egiten dituzu”,
azaldu du Josebak. “Jendeak ere
gustura hartzen ditu apustuak.
Txapelketako saioetara jende
asko hurbiltzen da, baina apus-
tuetan sortzen den giroa oso
berezia da”, gaineratu du.

AIZKOLARI GAZTEAK
Aizkoraren egoera osasuntsu
ikusten du Josebak: “Gazte
jendea indartsu datorrela ema-
ten du. Hemezortzi urte ingu-

ruko bi edo hiru gazte badira
oso maila ona ematen ari dire-
nak. Gazte-gaztetatik hasi dira
aizkoran eta oso ondo egiten
dute. Hemendik hamar urtera
txapelketa berrituak ikusiko
ditugu, jende berria sartzen
joango baita”, dio.

Ilusio handiarekin hartu du
Josebak maila berrirako jauzia:
“Ahalik eta prestakuntza hobe-
rena egiten saiatuko naiz. Naza-
bal bezalako aizkolariak bes-
te maila batean daude, baina
maila ona emateko modua iza-
tea ere, ez dut horren urruti
ikusten eta horretan ahalegin-
duko naiz. Datorren urterako
mailari eutsi nahiko nioke,
nahiz eta badakidan zaila izan-
go dela. Denboraldi bakoitze-
an bi igo eta bi jaisten dira, eta
edonori egoki dakioke”. Ingu-
rukoek ere ilusioz hartu dute
Josebak lortutakoa: “Etxekoak
gustura daude eta Jesus Agite
ere pozik dago. Berarekin nabi-
len denboran oso emaitza onak
lortu ditut eta horrek poza
ematen dio berari ere. Eraku-
tsitako guztia eskertu behar diot
Agiteri”. 

“
Momentuz ez dut
buruan beste
desafiorik, baina
ez dut beste
norbaitena
hartzeko aukera
alde batera uzten”

Bulandegi bidea,1.
Zizurkil

943 69 62 42

baserriko haragia
urdaitegi berezia

Somier
elektrikoak 

Latexko
koltxoiak 

Altzari
osagarriak

Kaletxiki, 10 - ANDOAIN • Tel.: 943 590 761 • Faxa: 943 303 005

UDAL BARRUKO EUSKARAREN ERABILERA PLANA ONARTU DAE U S K A R A

Euskara sustatzeko asmoz,

Adunako Udala 1997ko

azaroaren amaieran sartu

zen Udalerri Euskaldunen

Mankomunitatean (UEMA).  

U
EMAren jardunbidea
arautzen duten estatu-
tuek diotenez, besteak
beste, Udal partaideen

administrazioetako barne jar-
dueran nahiz udalerrietako arlo
guztietan euskararen erabilera
ahalbideratu eta bermatzea da
helburu nagusia. 1997 urteaz
geroztik, Adunari dagokion eus-
kararen erabilera normaliza-
tzeko plana landu da, Udalean
euskararen erabilera indartu
eta areagotzeko asmoz bai zer-
bitzu hizkuntza modura, bai lan
hizkuntza modura, euskararen
erabilera bermatu eta herrita-
rren hizkuntz eskubideei eran-
tzun ahal izateko.

ERABILERA PLANA 
AURRERA
2008ko abenduaren 23ko batza-
rrean Adunako Udalaren IV.
plangintzarako Udal barruko
euskararen erabilera plana onar-
tu zen; egun lanpostu eta lan-
gileei lotuta dagoen egoera eta
Adunako Udalak euskararen
normalizazioan erabiliko dituen
irizpideak zehazteko, hain zuzen
ere. Adunako UEMAko ordez-
kari eta Udaleko zinegotzi Miren
Aburuzak adierazi duenez, era-

bilera planaren bidez herria
euskalduntzea lortu nahi dute,
“Udalaren funtzionamendua
nahiz herritarren erabilera %
100-a euskaraz izatea nahi
dugu”. Zerbitzu hizkuntza eus-
kara izatea dute helburu, bai
ahozko nola idatzizko harrema-
netan. “Administrazioak herri-
tarrekin dituen harreman mota
guztietan ziurtatu beharko da
lehentasunez eta nagusiki eus-
kararen erabilera eta, Aduna-
ko Udalak, bere kabuz edota
UEMAko beste Udalekin elkar-
tuta, dagozkion neurriak har-
tuko ditu bere udalerri mugen
baitan herritarrek gainerako
administrazio publiko zein era-
kunde ofizialengandik jasotzen
dituzten zerbitzuak –osasun-
gintzakoak, hezkuntzakoak eta
epaitegikoak, bereziki- euska-
raz ere eman daitezela berma-
tzeko”.  Lan hizkuntzan ere eus-
kara nagusitzeko hainbat iriz-
pide finkatu dute Adunako uda-

Herria euskalduntzea helburu

Adunako herriaren sarrera, “Euskaraz bizi gara” ikurrarekin.

ADUNA

Txitibar plaza, 3-behea
Tel.: 943 594 476

943 300 167 
20140 ANDOAIN

Agur, Maritxu

Andoaingo Bertxin etxean jaio
bazen ere, txikitatik Adunan bizi-
tu zen Maritxu Jauregi hil zen urta-
rrilaren 20an. Emakume alaia,
atsegina eta bereziki eskuzabala
zen. Irribarrez beti laguntzeko
prest azaltzen zena.

Beterri-Aiztondoko Erretratu
Zaharrak liburua osatzeko boron-
date osoz lagundu zuen eta abian
den Andoaingo Erretratu Zaharren
libururako argazkiak eskuzabal-
tasunez eta ilusioz utzi zituen
berriki. Zer esanik ez,Aiurri aldiz-
karirako galderaren bat egiten
zitzaionean, gogo onez erantzu-
ten zuen beti.

Odolki goxoak egiteko sekre-
tuak erakutsi zituen joan zen aben-
duko Aiurri aldizkarian. “Hamabi
urte nituenetik, urtero hazi eta hil
izan dugu txerria gure etxean,
azken bi urte hauetan izan ezik.
Noizbait piper gehiegitxo edo gatza
gutxitxo bota arren,odolki txarrak
ateratzea oso zaila da, ezinezkoa
ia”, adierazi zuen elkarrizketaren
hasieran.

Furgoneta grisean atzera-aurre-
ra ibiltzen zen eta ikusiz gero, txi-
rrina joz agurtzen zituen ezagu-
nak.Etxeko ateak beti hain boron-
date onez zabaldu izanagatik,mila
esker bihotzez,Aiurriko lan talde-
aren izenean.

letxean eta, ahozko harremane-
tan esaterako, “telefonozko
lehenengo hitza eta lan bilere-
tako hizkuntza euskara izatea”
lehenetsi dute. Idatzizko harre-
manetan, berriz, “Udaleko admi-
nistrazio atal eta lanpostueta-
ko dokumentazioa euskaraz
sortuko da”.

HERRI MAILAKO EKINTZAK
Aurrerantzean herri mailan
ekintzak antolatzeko asmoa
erakutsi du Miren Aburuzak,
“erabilera planarekin lotura
izan dezaketen ekintzak anto-
latu nahi ditugu eta, besteak
beste, euskara batzordea mar-
txan jartzea gustatuko litzai-
guke. Udaletxeko ordezkariak
eta UEMAko teknikariaz gain,
batzordean herritarrek parte
hartzea ere lortu nahiko genu-
ke”. Euskararen alde lan egin
nahi duen ororentzat ateak
zabalik egongo direla gainera-
tu du Mirenek.

Ezker-eskuin:
1. Legeak egiteko eskumena. 2. Norbaiten edo zerbaiten berri jakin.
Emea ez dena. 3. Pilatzen duena. 4. Txarra ez. Ald., hasteko gutxi falta
da. 5. Zazpigarren letra. Ez eragotz(i), debekurik ez jarr(i). Noraino
kasuaren atzizkia. 6. Ald., sakadura. Oxigenoa. Ald., tulioaren ikurra.
7. Zentzudun. Errepikatuz, txori honi burua, begia, sudurra, mokoa...
galdu zaio. 8. Juntagailua. Ald., zatitan, ez osorik. 9. Amildegi, leze.
Egoskin mota. 10. Itsasontzietan eta erabiltzen den soka sendoa.
Adina.

Goitik behera:
1. Lepoa moztu. 2. Ezintasun. Guztiz maitatua edo begikoa. 3. 'gari'
hitz elkartuetan. Ald., oinazezko, amorruzko... oihu ozena. 4. Egarri
handia. Ald., Murtziako behiek horrela egiten omen dute. 5. Geutaz.
Ald., abade. 6. Ald., erleek egiten dute. Zapata. 7. Ald., Joxe Mielen
herria, Ald., Beste herria baina Bizkaikoa. 8. Tona. Hitzik esan gabe.
Honekin eta hurrengoarekin tantalioaren ikurra osatzen dugu.
9. Zalantzak dituena. 10. Ald., ohean sar(tu). Ahostun.

ELOY ARTOLAZABAL

Farmaziak

Merkatu txikia
> Zure LP, kasete edo VHS kuttunak,

diskora pasa nahi badituzu jarri
nirekin harremanetan. 943 694 110.

> Elbarrituentzat egokitutako FIAT
ULISES markako kotxea salgai.
Zortzi plaza edo, gurpildun aulkia
eta bost plazarentzat baimendua.
608 575 900 (Pello).

> Seat Marbella autoa salgai 961
eurotan. Errebisio guztiak pasata,
egoera onean. 617 863 669.

> Bi hilabeteko txakurkumea oparitzen
da. Kolorez beltza eta oso polita. Tel:
618 557 869

> Artzai zakurra salgai.
Tel: 617 863 669. 

> Egur txikitua salgai, haritz lehorra.
Goiburu auzoa. Tel: 943 593 034.

> Ingeleseko klaseak ematen dira.
Bakarka edo taldeka. Maila
ezberdinak. Irakasle tituloduna.
664 160 268.

> Bigarren eskuko eskusoinua erosiko
nuke (botoiduna). Hasi berria den
ume batentzat. Arratsaldez: 630
243 850.

> Ur lasaietako kayak bat eta bere
pala saltzen ditut. Prezioa 195€.
Telefonoa: 636 638 635.

> BMW 320 coupé E36 autoa salgai,
oso egoera onean. 3.000 euro. Tel.
657 700 165

> Garaje itxi bat alokatzen da helbide
honetan: Txitibar plaza, 2
Andoainen. Tel.: 680 348 212.

> Yamaha R1, 2004. urteko motorra
salgai. Kolore urdinekoa. Estrak
dauzka. 15.000 km. 8.100 eurotan.
Tel.: 657 700 165 

> Lasarteko erdialdean etxebizitza eta
garaje bat alokatzen dira. Tel.: 686
674 552.

> Bigi garbitasunak: alfonbrak, etxeak,
bulegoak etab. garbitzeko prest.
Tel.: 638 944 604.

> Wolksvagen Golf bat salgai:
104.000 km., SS-AL baina oso
egoera onean. Aukera bikaina.
700 €. Tel.: 656 782 521

> Garaje marra alokagai Andoaingo
Belabi kalean (Zumea plaza
inguruan). Tel.: 607 325 894

> 32 zaldiko Lander traktorea eta
Renaul Kangu autoa (60.000 km.)
salgai. Tel.: 617 863 669 

andoain@aiurri.com MEZUA BIDALI
943 300 732 TELEFONOZ DEITU

DOHAINIK 

Ostirala, 23. . . . . . . . . ZATARAIN
Larunbata, 24 . ANSA/ZATARAIN
Igandea, 25 . . . . . . . . ZATARAIN
Astelehena, 26. . . . . . . . . . ANSA
Asteartea, 27. . . . . . . ARZALLUS
Asteazkena, 28 . . . . . . . . . . DIAZ
Osteguna, 29 . . . . . . . GOROSPE
Ostirala, 30 . . . . . . . . . GOROSPE
Larunbata, 31 . . . . . GOROSPE/ANSA
Igandea, 1 . . . . . . . . . . . . . ANSA
Astelehena, 2 . . . . . . . ZATARAIN
Asteartea, 3. . . . . . . . . . . . ANSA
Asteazkena, 4 . . . . . . ARZALLUS
Osteguna, 5 . . . . . . . . . . . . DIAZ
Ostirala, 6 . . . . . . . . . ELIZONDO
Larunbata, 7. . . DIAZ/ARZALLUS

ANDOAINAIZTONDO
Ostirala, 23. . . . . . SANTAMARIA
Larunbata, 24. . . . . . . . MORANT
Igandea, 25 . . . . OLARREAGA M
Astelehena, 26. . . . . . . . TOLOSA
Asteartea, 27. . . . . . . . ITURRIOZ
Asteazkena, 28 . . . . . . . UGARTE
Osteguna, 29 . . . . . . . . AZPIROZ
Ostirala, 30 . . . . . . . ETXEBESTE
Larunbata, 31 . . . . OLARREAGA J
Igandea, 1 . . . . . . . . . . . BRONTE
Astelehena, 2 . . . . . . . . MORANT
Asteartea, 3. . . . . OLARREAGA J
Asteazkena, 4 . . . . SANTAMARIA
Osteguna, 5 . . . . OLARREAGA M
Ostirala, 6. . . . . . . . . . . AZPIROZ
Larunbata, 7 . . . . . . . . . UGARTE

A I U R R I  T X I K I T X O ETXEKO TXIKITXOEI ESKAINITAKO TARTEA

Bikoteak osatu
Zein da animalia bakoitzaren jaki gustukoena?
Zer dago soberan?

Margotu
Elementu bakoitzari egokien iruditzen zaizkizun
koloreak eman

FEDEROPTICOS  ORTE

Nagusia, 9. Tel./Faxa: 943 591 817
e-posta: orte@euskalnet.net Andoainw

w
w

.fe
de

ro
pt

ic
os

.c
om Ikusmenerako terapia

Belardenda eta 
dietetika zentrua

Kontsulta naturista

Kale Nagusia, 13 - Tel.: 943 694 063 - Villabona
Errota Kalea, 5 - Tel.: 943 694 279 - Villabona

Behia:belar edo lastoa / Untxia:azenarioa / Xagua:gazta / Harra:sagarra / Txakurra:hezurra / Katua:esnea / Erlea:lorea /Katagorria:intxaurra / 
Txerria:sagar zuztarra,patata azala eta gainerako hondakinak.Soberan dagoena:banana.

AUTO KONPONKETA

Ibaiondo industrigunea, 12 - 20150 Aduna
E-posta: udaberri1@euskalnet.net

Tel.: 943 692 164 /  Faxa: 943 692 254

Mekanika eta elektrizitatea • Aire egokitua 

Diagnosia Injekzioa • ABS-a • AIRBAG-a • Etab.

Uda-berri

“
Anisakis eta
bestelako
parasitoak
saihesteko, arrain
freskoa izoztu eta
ordu batzuk pasa
ondoren desizoztu
egin behar da”

Baratxuri ale 1
Zilantro hostoak
2 artaburu egosi 
Batata edo azenario egosi 1
Gatza

PAUSOZ PAUSO
Arrainak desizoztu ondoren,
legatza eta mihi-arraina xerra
fin-finetan moztu behar dira
lehenik, zati irregularretan.
“Arraina jarriko den platera
pikante eta baratxuriarekin
igurtzi ondoren, arrain zatiak
kokatu behar dira gainean.
Limoi eta lima zukua, tipula,

Arrain gordina oinarrian

duen plater hegoamerikarra

nola prestatzen den ikasi

ahal izango da oraingoan;

lagungarri bezala, kamaroi

chupe-a. 

P
eru, Ecuador eta Chi-
leko kostaldean arrain
ugari dutela adierazi
du Estherrek eta oso

plater arrunta dela eurentzat
cebiche-a. “Arrain mota bat edo
mota ezberdinak nahastu eta
ezaugarri nagusia, gordinik
jatea da. Gordinik jateko,
ordea, limoia, tipula eta pipe-
rraren laguntzaz desinfektatu
egiten da aurretik arraina. Oso
plater erraza eta azkarra da
prestatzeko eta, bereziki, oso
tipikoa da Perun”. Egun, arrain
gordina jateko lehenik izoztu
egin behar da arraina, “anisa-
kis eta bestelako parasitoak
saihesteko, arrain freskoa izoz-
tu eta ordu batzuk pasa ondo-
ren desizoztu egin behar da.
Modu horretan, izan ditzake-
en parasitoak hiltzen baitira”. 

OSAGAIAK (LAU
LAGUNENTZAT)

600 gr. legatz
500 gr. mihi-arrain
6 limoi
Lima 1
Tipula more 1
Aji 1 (pipermina)

eta belarrak gaineratu behar
zaizkio, baita bi izotz puska
ere”. Guztia geldirik utzi behar
da pixka batean hozten. “Minu-
tu gutxi batzuren buruan ken-
du behar da izotza, ur asko
botako bailuke bestela”. Oro
har, artale eta batata oinarrian
jarrita zerbitzatzen da arraina,
batzuetan baita entsalada albo-
an duela ere.

GANBA CHUPE-A,
LAGUNGARRI
Osagaiak (lau lagunentzat):

Katilukada 1 arroz
Kg 1/2 ganba
Tomate heldu 1
2 kutxaraka tipula txikitu
Baratxuri ale 1
4 ur katilukada
4 arrautza
3 kutxaraka olio
Kutxaraka 1/2 papa hori
Kutxaraka 1 oregano

ESTHER URRUTIAREN ESKUTIKM U N D U K O  S U K A L D A R I T Z A

Peruko Cebiche-a
Kutxaraka 1 perrexil
Gatza

PAUSOZ PAUSO
Batetik, ganbak gordinik dau-
dela, azala eta burua kendu eta
uretan egosiz salda egin. Bes-
tetik, olioa, tipula, tomate pus-
ka gordinak, nahiz baratxuria
10 minutuz egin eta gero, arro-
za gehitu. Ur garbia bota beha-
rrean ganbekin egindako sal-
da gaineratu eta egosten utzi.
Arroza erdi-bidean dela, gan-
bak gehitu eta bere puntua har-
tu baino bost minutu lehena-
go, lau arrautzak kraskatu eta
arrozaren gainean gogortzen
utzi. Oregano eta perrexilare-
kin hautseztatutako papa horia-
rekin apain daiteke platera.

AUKERA ZABALEKO
SUKALDARITZA
Peruko sukaldaritzak aukera
ezberdin asko eskaintzen du.
“Kostaldean mariskoa eta arrai-
na jaten dute nagusiki; arroza
eta hegaztiak iparraldean; papa,
artoa eta ajia dira nagusi Ande
inguruetan. Oihanean gainera,
ehiza ere gehitu behar da, pla-
tano eta jukarekin lagunduta”.
Beste kulturetako eraginak ere
nabarmenak dira euren sukal-
daritzan, “besteak beste, espai-
niar eragina dute gisatuetan eta
zopetan; arabiarra gozogin-
tzan; afrikarra jaki kriolloetan
eta japoniarra arraina presta-
tzerakoan”.

Oso plater erraza eta azkarra da prestatzeko eta, bereziki, oso tipikoa da Perun.

AUTOESTIMA ONAK ONGIZATEA SORTZEN DUP S I K O L O G I A  

tasunaren definizioa dator.
Garai hau erabakiorra da, izan
ere, konpetentzia eta besteak
baino hobea izateko desioa
sortzen da. Bere kideen ones-
pena bilatzen du eta txalotzen
duten pertsonengana hurbil-
tzen da eta gaitzesten duten per-
tsonetatik urruntzen da. Mai-
tatua izateko jokabide zehatzak
garatzen ditu eta horiek hel-
dutasunean zabalduko dira. 

Lan munduan sartzerakoan
autoestimaren prestakuntza
eta agerraldia korapilatu egi-
ten da, inguru horretan egiten
dugunagatik baloratuak gare-
lako eta ez garenagatik. 

Azkenik besteekiko harrema-
netan agertzen da aurreko urte-
etan ikasitakoa: grabazioak,
baldintzapenak, tradizioak;
guregan jaurti zen guztia eta
zer garen sinistarazi diguna.
Gizarte uniformatuaren zatia
da pertsona eta originaltasu-
nari uko egin dio. Gauzen ideia
finkoak ditu nahiz eta gero ez
funtzionatu. Inkonszientzia eta
gertatzen denaren ulermen fal-
tak besteei kulparaztera, bes-
teak mintzera eta erasotzera
eramaten gaituzte. Ordurako
pertsonak bere buruaren auto-
kontzeptua osatu du. Jardute-
ko modua bat ikasi du. 

PERTSONA BATEK ZERGATIK
BEHAR DU AUTOESTIMA?
Giza bizitza esperientzi eta
gertakizunen joan etorria da
eta pertsona gertakizun horie-
kin harremanetan dago. Joan
etorri horretan, pertsonak

momentu onak eta txarrak
ditu. Erlazio sozialak maiz eta
azkar gertatzen diren aldake-
taz osatuta daude. Egoera
horiek, berregokituarazten
dute pertsona. Zenbait egoe-
rek, pertsonaren balio pertso-
nalaren zentzuak eta bere gai-
tasunen konfiantzan eragin
dezake eta gertakizunen men-
pe dagoela sinestarazi. Momen-
tu horietan gure helburua lor-
tu ez izanak sortzen duen
zurrunbiloa, ezina eta frustra-
zioak gure sormen gaitasuna
kolokan jartzen du eta baita
suspertzeko gaitasuna ere.
Orduan, pertsonak bere burua-
rekiko jokabide suntsitzaileak
sortzen ditu eta batzuetan
mantendu egiten ditu, autoes-
tima onak sortzen duen ongi-
zatetik aldenduz. Desoreka
horretan pertsona batek modu
desberdinetara jokatzea eraba-
kitzen du, nahiz eta modu
hauek kaltegarriak izan: 

Paralisia.
Negazioa.
Ihes egitea.
Gaixotzea.

AUTOESTIMA ETA ERLAZIOAK
Bizitza sozialean lortzen dugun
guztiak pertsonekin zerikusia
dauka. Pertsonen arteko men-
pekotasunean bizi da persona,
denok denon beharra dauka-
gu eta norbaitek egiten duenak,
besteari modu desberdinetara
eragiten dio. 

Pertsona erlazio sozialen
ondorioz bizi eta gauzatzen da.
Beraz, onurak lortzeko beste-

ekin erlazionatzen ikasi beha-
rra daukagu. 

Baina hau ez da hain erra-
za, izan ere, pertsona bakoitza
bere kontzientziaren arabera
erlazionatzen da, bere barne
desoreka edo orekaren arabe-
ra, bizitza bizitzeko edo inter-
pretatzeko moduaren arabera,
denborarekin ikasi eta saritu
zuenaren arabera, hau da, bere
autoestima edo autoestima eza-
ren arabera. 

Pertsona zentratuta dagoene-
an, denarekin gustura dagoene-
an eta helburuak lortzeko gai-
tasuna duela uste duenean erla-
zionatzeko modua transparen-
tea eta zintzoa izaten da; bera-
rengana hurbiltzea gizakia balo-
ratzeko izaten da.

Aldiz, bere buruari ez dela
gauza esaten dionean, autoes-
tima ahuldua duenean, intere-
sagatik sortzen ditu loturak.
Pertsonak ez dio axolik eta
harek ekarriko dion onuran
pentsatzen du. Ematen digu-
na edota harengandik lor deza-
keguna pentsatzen da. 

Norberak bere burua balo-
ratzen ez duenean lotsati edo
oldarkor jokatzen du. Oreka,
sendotasuna, zintzotasuna, hau
da asertibitatea, autoestima
ona duen personarengan da
posible. 

“
Kanpoko estimuloak jaio
berriarengan eragingo du eta
bere etorkizuneko jokabideetan
eragingo duten arrasto
emozionalak sortuko ditu”

Autoestima

Leire Caminos
Andoain

A
urreko hilabeteko arti-
kuluarekin eta han
aurkezten zen gaiare-
kin jarraituz, autoes-

tima, pertsona bakoitzak bere
buruarekiko egiten duen balo-
razioa dela esan genezake. 

BAINA, NOLA SORTZEN DA
AUTOESTIMA?
Pertsona sortzen den momen-
tutik aurrera, gizonaren eta
emakumearen zelula sexualak
elkartzen diren momentutik
aurrera hasten da autoestima
garatzen; izan ere, zelula horiek
daukaten karga genetikoa jaso-
tzen dute. 

Jaio ondoren ere, kanpoko
estimuloak jaio berriarengan
eragingo du eta bere etorkizu-
neko jokabideetan eragingo
duten arrasto emozionalak sor-
tuko ditu. Gurasoak eta bote-
rea duten beste figurak haurra-
ren autoestimaren zati garran-
tzitsuak izango dira. Haurrak
jasotzen dituen mezuen arabe-
ra bere izateaz besteak pentsa-
tzen dutena islatuko du eta
horren arabera jokatuko du.
Azken batean, tratatzen duten
moduaren arabera tratatuko
du bere burua eta hori da nor-
maltzat jotzen duguna. 

Nerabezaroaren iritsierare-
kin, sexualitatearen eta gazte-
ak bere burua aurkitzearen
garaia dator. Pertsonaren nor-

Gurasoak eta boterea duten beste

figurak haurraren autoestimaren zati

garrantzitsuak izango dira.

AGENDAGENDAGENDAGENDAGENDAGENDAGENDAGENDAGENDA

URTARRILAREN 23tik aurrera
Odol emaileak
Andoain
> Otsailak 10, asteartea

Anbulatorioa

Mendizaletasuna
Andoain
> Loiola-Xabier. 1go etapa:

Loiola-Urrestilla-Beizama
(goizeko irteera)
Urtarrilak 25, igandea

> Lohusoa-Baigura (897)-Laina
(869)-Haltzamendi (818)-Orzaize
Otsailak 8, igandea

Amasa-Villabona
> Villabona-Zubieta

Urtarrilak 25, igandea
> Sunbilla-Aizkolegi (841)-

Legate(870)-Lekaroz
Otsailak 8, igandea

Asteasu
> Eski irteera Luz Ardidenera

Otsailak 7 eta 8
> Mendi irteera San Donatora

Otsailak 15, igandea
HAURRENTZAKO IRTEERAK

Andoain
> Berastegi-Larte (810)-Erroizpe

(805)-Tolosa
Urtarrilak 25, igandea

> Elurretara irteera
Otsailak 15, igandea

Amasa-Villabona
> Elurretara irteera Somportera

Otsailak 14 eta 15

Plan Orokorra
Zizurkil
> Hasierako onarpenaren

dokumentua jendaurrean dago
interesatuek dokumentazioa
aztertu eta dagozkien alegazioak
aurkezteko aukera izan dezaten.
Azken eguna: urtarrilak 30.

Haur antzerkia
Andoain
> Inalanbrikak 

Otsailak 8, igandea
12:00, Bastero
Sarrera 3 euro.

Santa Ageda
Beterri-Aiztondo
> Eskualdeko hainbat talde

aterako da kantuan.
Otsailak 4, asteazkena

Aduna
> Bilera Kultur Aretoan ateraldia

antolatzeko, ondoren entsegua.
Urtarrilak 30, 20:00.

Asteasu
> Musika eskolako taldea Santa

Eskean aterako da.
Otsailak 4, asteazkena.
19:30, Elizmendi.

Zinema
Amasa-Villabona
> Un gran día Urtarrilak 24,

larunbata: 22:30 (4,50€).
Urtarrilak 25, igandea: 19:30.
(4,50€). Urtarrilak 26,
astelehena: 21:30 (3€). Gurean
HAURRENTZAKO ZINEMA

> Winks. Urtarrilak 24 eta 25    
17:00, Gurea zinema (3€)

Literatura
Zizurkil
> “Atxulondoko azken

olagizona”, Leire Zubeldia

Lehiaketa
Aduna
> Asvinenea, III. Poltsikoko

Antzerki Lehiaketan izena
emateko azken eguna,
martxoaren 27a. Oinarriak eta
izena emateko fitxa,
www.asvinenea.com atarian.
Fitxa poltsiko09@gmail.com
helbidera bidali.
Info gehiago: 685 751 844.

Ikastaroak
Zizurkil 
> Haurrak (Atxulondo Kultur Etxea):

Marrazketa, euskal dantzak eta
dantza modernoa.

> Helduak (Atxulondo Kultur
Etxea): Eskulanak eta
patchwork-a.

> Iriarte Etxea: Eskulanak.
*Izen-emateak: Aurrera plazako
Udal bulegoetan 
(943 692 495)

Azoka
Amasa-Villabona 
> Bidezko Merkataritzako

produktuak salgai, Bateginik
taldearen eskutik.
Otsailak 1, igandea.
Gurea zinemaren aurrean,
12:00etatik 14:00etara.

Herria Kantuz
Amasa-Villabona 
> Euskal kantu zaharrak 

abesteko bigarren hitzordua.
Otsailak 14, larunbata.
18:00etan mokadua plazan.
19:00etan kantujira 
herrian zehar.

zizurkildarrak idatzi eta Juan
Luis Landak ilustratutako ipuina
salgai dago udaletxean, Udal
bulegoetan eta liburutegian 5
€ren truke.

Erakusketa
Amasa-Villabona
> Egoitz Bengoetxea eta Gorka

Lopez mendizaleek ateratako
“Alpeetako argiekin jolastuz”
argazki erakusketa.
Amasako Kultur Etxea.

Musika
Andoain
> Los coronas taldea

Basterock ekimenaren barnean
Urtarrilak 30, ostirala
21:30, Bastero
Sarrera 10 euro.

> Graham Day and 
The Gaolers
Basterock ekimenaren barnean
Otsailak 6, ostirala
21:30, Bastero
Sarrera 10 euro.

> Kirsty McGeeren kontzertua
Otsailak 7, larunbata
20:00, Bastero
Sarrera 10 euro.

AMASA-VILLABONA & SEGUNDO MONTES

AnaieratzeaAnaieratzea

ERAKUSKETA
> El Salvador-eko Segundo

Montes komunitatearen
argazki erakusketa, Gurea
aretoaren sarreran.
Otsailak 10-13.

HITZALDIA
> Segundo Montes komunitatea

gertutik ezagutzen duten Mikel
Arrastoa, Juanma Balerdi eta
Ainhoa Larrearen hitzaldia
Gurean. Otsailak 11. 19:30.

Hurrengo Aiurri

OTSAILAK 6

www.aiurri.com

2-2O urte bitarteko andoaindarrontzat kalitatezko
Euskal Hezkuntzaren eskaintza.

Matrikulazio epea: otsailaren 2tik 13ra

Kale Nagusia z/g
20140 Andoain
Tfnoa.: 943 59 27 56 
Faxa: 943 30 09 14
012779aa@hezkuntza.net
www.ondarretaikastetxea.org

Plazaola, 23
20140 ANDOAIN
• Tfnoa: 943 30 00 78
• Faxa: 943 30 05 78
• E-mail: 012740aa@hezkuntza.net
• www.leizaran.net

DBH, ESO, B ETA 
D EREDUAK
BATXILERGOAK:

Zientifikoa, Teknologikoa,
Humanistikoa

GOI MAILAKO
HEZIKETA ZIKLOAK

Gizarte integrazioa 
A eta D ereduetan

LEIZARAN
I N S T I T U T O

I N S T I T U T U A

2 urtetik aurrera
Euskara, gaztelera, ingelera
Metodologia aurreratua
eta trebatua (Amara-Berri Sistema)

Haurtzaindegi zerbitzua 
goizeko 7:30etik aurrera
Jangela. Siesta txokoa
Garraioa. Dohainik

ANDOAINGO EUSKAL 
ESKOLA PUBLIKOA

H e r r i t a r r o n  e s k o l a

